
I. SITUATA MAKROEKONOMIKE DHE BUXHETORE 
I.1 Zhvillimet ekonomike 

Gjatë dekadës përpara krizës ekonomike globale, Shqipëria shënoi në mënyrë të qëndrueshme norma të larta të rritjes ekonomike, me një rritje vjetore mesatare mbi 6 për qind. Kjo periudhë u shoqërua  nga një inflacion përgjithësisht nën kontroll dhe pritshmëri të ankoruara të tij. Regjimi fleksibël i kursit të këmbimit rezultoi të ishte një absorbues efektiv ndaj goditjeve të ndryshme nga jashtë. 
Rritja e fortë ekonomike ishte rezultat i një transformimi të madh strukturor, ku veçanërisht evidentohet një zhvendosje e vlerës së shtuar nga sektori i bujqësisë në atë të shërbimeve dhe ndërtimit. Rialokimi i faktorit punë nga bujqësia drejt sektorëve më tepër produktivë ka qenë një shtytës kryesor në rritjen e produktivitetit agregat në ekonomi. Megjithatë, ky ndryshim i shpejtë strukturor nuk çoi në përmirësime të ngjashme të produktivitetit brenda për brenda sektorëve. Produktiviteti vazhdon të jetë shumë i ulët në bujqësi, ku 70 për qind e prodhimit është për vetëkonsum dhe vlera e shtuar për person në këtë sektor është më pak se një e pesta e mesatares së ekonomisë në tërësi. Ndërkohë që kontributi i investimeve në rritjen ekonomike ka qenë relativisht i lartë në dhjetëvjeçarin e fundit deri në vitin 2009, një pjesë e madhe e këtyre investimeve private kanë shkuar në sektorë me një produktivitet jo të lartë, si ndërtimi i banesave. 
Gjatë gjithë kësaj periudhe, absorbimi i ekonomisë shqiptare ka qenë ndjeshëm më i lartë se sa aftësia e saj prodhuese, tipike kjo për vendet në zhvillim. Kërkesa e brendshme për konsum e investime është financuar në një masë të konsiderueshme të saj nga flukse të ndryshme kapitali nga jashtë. Deficiti mesatar i llogarisë korrente gjatë kësaj periudhe dhjetëvjeçare ka qenë rreth 8 për qind e PBB-së, i cili ka qenë në mënyrë konstante i mbuluar nga tërësia e flukseve financiare nga jashtë. Flukset e kapitalit në formën e investimeve të huaja direkte, përgjatë kësaj periudhe, kanë mbuluar mesatarisht pak më shumë se gjysmën e deficitit të llogarisë korrente. Ndërkohë, nga viti 1998 në 2008, Shqipëria ka patur në mënyrë sistematike një bilanc pozitiv pagesash, i cili ka qenë mesatarisht sa 2.3 për qind e PBB-së, duke çuar në një akumulim të rezervave valutore të vendit.
Kriza globale ushtroi presion të dukshëm mbi ekonominë shqiptare. Si pasojë e krizës globale, normat e rritjes u ulën ndjeshëm. Rritja reale në vitin 2009, sipas shifrave zyrtare, u përgjysmua nga trendi i saj historik, por megjithatë vijoi të ishte pozitive (3.3 për qind e PBB-së), si rezultat i ekspozimit të kufizuar financiar në tregjet ndërkombëtare dhe të një politike fiskale ekspansioniste të iniciuar para krizës. Me lidhje veçanërisht të forta ekonomike e tregtare me Italinë dhe Greqinë, kriza në këto vende u reflektua në uljen e remitancave dhe eksporteve në ekonominë shqiptare, të cilat çuan në një ngadalësim të konsiderueshëm të rritjes ekonomike dhe veçanërisht të të ardhurave buxhetore. 
Ekonomia ka vazhduar me një normë të moderuar rritjeje prej 3.8 për qind në vitin 2010 dhe 3.1 në vitin 2011. Në vitin 2012 dhe gjatë këtij viti, rritja ekonomike është dobësuar edhe më tej. Norma e rritjes ekonomike u ul në 1.6% në 2012 dhe në 1.4% në gjysmën e parë të vitit 2013. Kërkesa e brendshme vijon të mbetet mjaft e dobët dhe gjasat për një përshpejtim të menjëhershëm të konsumit dhe investimeve private mbeten të pakta. Kërkesa e jashtme ka qenë gjeneratori kryesor i rritjes në dy vitet e fundit, megjithatë, ajo mbetet e kushtëzuar nga zhvillimet e pafavorshme në ekonomitë e eurozonës dhe të një baze jo të diversifikuar eksportuesish, si për sa i takon produkteve, ashtu edhe tregjeve.
I.1.1 Sektori real

Aktiviteti ekonomik u zgjerua edhe përgjatë vitit 2013, por ritmi i rritjes vijoi të ngadalësohet më tej. Gjatë gjysmës së parë të vitit 2013, rritja ekonomike e vlerësuar paraprakisht nga INSTAT rezultoi 1.4 për qind, në ulje kundrejt rritjes prej 1.6 për qind të vitit 2012. Ndonëse është thelbësisht pozitive që ekonomia vijon të qëndrojë në terren pozitiv, në të njëjtën kohë, ky ritëm i rritjes është më i ulëti që prej vitit 1997. E gjithë kjo rritje vlerësohet të jetë gjeneruar thuajse tërësisht prej kërkesës së huaj, kryesisht rrjedhojë e rritjes së eksporteve të mallrave me rreth 16 për qind dhe rënies së importeve me rreth 6 për qind. Ndërkohë që kërkesa e brendshme, me gjithë stimulin fiskal të injektuar gjatë gjysmës së parë të vitit (veçanërisht në tremujorin e dytë), vazhdon të mbetet mjaft e dobët. Investimet private vlerësohet të jenë komponenti më i dobët i kërkesës së brendshme (vlerësohet të kenë patur një kontribut negativ në rritjen ekonomike), por edhe konsumi privat mbetet mjaft i vakët.

Shpërndarja e rritjes ekonomike gjatë gjysmës së parë të vitit 2013 paraqitet e ndryshme për sektorët kryesorë të ekonomisë. Sektorët që vlerësohet të kenë shënuar rritje gjatë kësaj periudhe janë ndërtimi, i cili në tremujorin e dytë udhëhoqi rritjen ekonomike, bujqësia dhe industria. 

Sektori prodhues (industria, bujqësia dhe ndërtimi) pati rolin kryesor në rritjen ekonomike në gjysmën e parë të këtij viti, në dallim nga zhvillimet e shfaqura në vitin 2012, ku rritja e PBB-së u drejtua kryesisht nga dinamika e sektorit të shërbimeve. Sektori prodhues rezulton të ketë kontribuar me 2 pikë përqindje në zgjerimin vjetor të PBB-së, gjatë gjysmës së parë të vitit 2013. Ky kontribut reflektoi kryesisht rigjallërimin e përkohshëm të aktivitetit ndërtues gjatë tremujorit të dytë, i cili u ushqye kryesisht nga stimuli fiskal i injektuar në këtë tremujor. Gjithashtu, në një masë të ulët pozitive kontribuan edhe rritja në prodhimin bujqësor dhe atë industrial. Në të kundërt, rënia vjetore e vlerës së shtuar të regjistruar nga sektori i shërbimeve u përkthye në një kontribut negativ prej 0.3 pikë përqindje në rritjen ekonomike të gjysmës së parë të vitit. Tregtia, shërbimet e hotelerisë dhe restorantet, si dhe shërbimet e transportit ishin ato shërbime të cilat rezultuan me rënie gjatë gjysmës së parë të vitit, me përkatësisht 2.3 dhe 3.5 për qind në terma vjetorë. Ndërkohë, shërbimet e telekomunikacionit shënuan një rritje të vlerës së shtuar me rreth 4.6 për qind krahasuar me gjysmën e parë të vitit 2012. 
[image: image1.emf]Rritja e PBB sipas aktiviteteve prodhuese për gjysmën e parë të 2013

Rritja Kontributi

(në % 6M-13 / 6M-12) (në pikë përqindje)

Bujqësia, blegtoria gjuetia dhe pyjet 

dhe pyjet

2.8 0.7

Industira 7.0 0.7

Nxjerrëse 25.0 0.5

Përpunuese 3.0 0.3

Nërtimi 5.6 0.5

Shërbimet -0.5 -0.3

Tregti, hotele dhe restorante -2.3 -0.5

Trasporti -3.5 -0.2

Posta dhe komunikacioni 4.6 0.2

Shërbime të tjera 0.5 0.1

FISIM 4.9 0.2

PBB totale me cmime bazë 1.4 1.4

PBB sipas aktiviteteve prodhuese

Rritja Kontributi ne rritje

  (në % TI-13/TI-12) (në % TI-13/TI-12)

Bujqësia, blektori, gjuetia dhe pyjet2.1 0.5

Industria

14.8 1.4

Industria nxjerrese

35.2 0.6

Industria perpunuese10.1 0.8

Ndërtimi

-4.8 -0.5

Sherbimet

0.9 0.5

Tregti, Hotele dhe Restorante-2.1 -0.4

Transporti

-2.9 -0.1

Posta dhe komunikacioni15.4 0.7

Sherbime të tjera

1.3 0.4

FISIM

5.6 0.3

PBB totale me cmime baze1.7 1.7


Burimi: INSTAT.
Nga pikëpamja e shpenzimeve, duke u bazuar në indikatorët e disponueshëm indirektë, vlerësohet se gjatë tremujorit të parë të 2013, rritja u mbështet thuajse tërësisht nga kërkesa e huaj. Në tremujorin e dytë, kontributi i kërkesës së huaj ishte disi më i zbehtë në krahasim me të parin. Ndërkohë, kërkesa e brendshme private ka dhënë një kontribut negativ në rritjen ekonomike gjatë gjysmës së parë të vitit, si nëpërmjet konsumit, ashtu edhe investimeve private. Kontributi i vlerësuar negativ i kërkesës së brendshme private u kompensua pjesërisht prej komponentit publik të kërkesës agregate të brendshme, veçanërisht përgjatë tremujorit të dytë. Në tërësi, bazuar në treguesit indirektë të disponueshëm, kërkesa e brendshme (private dhe publike) vlerësohet të ketë patur një kontribut thuajse të papërfillshëm në rritjen ekonomike të gjysmës së parë të vitit. 

Vlerësojmë se kërkesa e brendshme private dhe veçanërisht investimet private, kanë mbetur të dobëta edhe përgjatë gjysmës së dytë të vitit 2013. Ecuria negative e kërkesës së brendshme private reflekton më së tepërmi, pasigurinë e lartë që vijon të rrethojë vendimmarrjet e agjentëve ekonomikë, e cila duket se arriti kulmin me afrimin e zgjedhjeve parlamentare, siç pasqyrohet edhe nga Indekset e Besimit të Konsumatorëve dhe Bizneseve, të cilët pësuan një rënie gjatë T2-2013 kundrejt një tremujori më parë. Ecuria negative e kërkesës private të brendshme reflekton gjithashtu vijueshmërinë e kushteve të shtrënguara të financimit me të cilat përballen agjentët privatë. Përveç kushteve të tjera relativisht të shtrënguara prej kohësh nga sistemi bankar për dhënien e kredive drejt agjentëve privatë, edhe norma e interesit e kredive, faktori kryesor që përcakton kërkesën për huamarrje, ka mbetur në nivele të larta, megjithëse autoriteti monetar ka ndjekur një politikë lehtësuese duke ulur disa herë normën bazë të interesit. 
I.1.2 Tregu i punës
Vijueshmëria e gjenerimit të një rritje pozitive ekonomike, edhe pse tashmë në ritmet më të ulëta historike, duket se ka shmangur një pjesë të transmetimit të efekteve të forta negative në tregun e punës, e veçanërisht sa i takon punësimit. Referuar statistikave zyrtare të disponueshme duket se presionet negative janë transmetuar më shumë në nivelin e pagave se sa në gjendjen e punësimit në tërësi, pasi niveli i përgjithshëm i pagave reale në ekonomi ka vijuar të ulet disi edhe përgjatë 2013, ndërsa punësimi ka vijur të ketë rritje të lehtë. 

Gjatë tremujorit të parë, të dytë dhë të tretë të vitit 2013, punësimi u rrit respektivisht me 0.3, 0.1 dhe 0.7 për qind krahasuar me tremujorin e kaluar dhe 1.3, 1.5 dhe 0.6 për qind në krahasim me të njëjtin tremujor të vitit të kaluar. Mesatarisht, rritja e punësimit gjatë nëntë muajve të parë të vitit 2013 ka qenë rreth 1.1 për qind në terma vjetorë. Kjo rritje ka ardhur si rezultat i rritjes së punësimit në sektorin privat jo-bujqësor, që u rrit respektivisht me 7.2, 7.7 dhe 5.8 për qind në çdo tremujor në terma vjetorë, ndërsa punësimi në sektorin publik vazhdoi të tkurret me një mesatare vjetore prej 0.4 për qind. Në sektorin e bujqësisë, të dhënat mbi punësimin kanë mbetur të pandryshuara. Norma e papunësisë në tremujorin e tretë të vitit 2013 vijoi të ishte në nivelin 12.8 për qind. 

Burimi: INSTAT.
I.1.3 Sektori monetar e financiar
Niveli i inflacionit në ekonominë shqiptare gjatë vitit 2012, por edhe gjatë këtij viti, ka qenë i ulët. Norma mesatare vjetore e inflacionit në vitin 2012 ishte 2.0 për qind, ekzaktësisht sa kufiri i poshtëm i intervalit të tolerancës të objektivit pikësor të politikës monetare (3+1 %). Norma mesatare e inflacionit për periudhën janar-nëntor të vitit 2013 rezultoi gjithashtu 2.0 për qind. 

Gjatë tremujorit të tretë të vitit 2013, norma mesatare vjetore e inflacionit ishtë 1.5 për qind, duke pësuar ulje nga mesatarja e tremujorit të dytë të vitit prej 2.2 për qind dhe tremujorit të parë të vitit prej 2.5 për qind. Sipas vlerësimeve të autoritetit monetar, prirjet disinflacioniste do të vazhdojnë edhe në periudhë afatmesme; kjo si pasojë e rritjes së ngadalshme ekonomike në vend dhe si pasojë e presioneve rënëse në inflacion të ardhura nga ekonomia e jashtme. Në reflektim të këtyre prirjeve disinflacioniste, norma bazë e interesit e përcaktuar nga autoriteti monetar tashmë qëndron në minimumin historik të saj prej 3.25 për qind. 

Deri në muajin tetor të vitit 2013, niveli total i kredive bankare u ul me 2.2 për qind krahasuar me tetorin e vitit 2012. Stoku i kredive në lekë është rritur me 1.1 për qind, ndërsa ai në valutë ka rënë me 4.3 për qind (tetor 2013 / tetor 2012). Pjesa më e madhe e kontributit në rënien e stokut total të kredisë gjatë kësaj periudhe ka ardhur prej kredive akorduar biznesit privat. Stoku i kredive akorduar biznesit privat deri në muajin tetor të vitit 2013 pësoi një rënie prej 3.8 për qind krahasuar me tetorin e vitit 2012, duke kontribuar negativisht me 2.5 pikë përqindje në ndryshimin e stokut total të kredisë. Stoku i kredive akorduar individëve deri në muajin tetor të vitit 2013, ka pësuar një rënie prej 0.2 për qind krahasuar me tetorin e vitit 2012, duke kontribuar negativisht në ndryshimin e stokut total të kredisë me 0.1 pikë përqindje. Stoku i kredive akorduar korporatave publike (kryesisht KESH-it) deri në muajin tetor të vitit 2013, u rrit me 8.1 për qind krahasuar me tetorin e vitit 2012, duke kontribuar pozitivisht me 0.3 pikë përqindje në ndryshimin e stokut total të kredisë. 

Në tetor 2013, rezulton se rreth 39.2 për qind e totalit të stokut të kredive përbëhet nga kreditë në lekë, ndërsa pjesa tjetër prej 60.8 për qind përbëhet nga kreditë në valutë të huaj. Niveli i kredive me probleme deri në muajin tetor 2013 ka shkuar në 24.2 për qind, duke qëndruar në të njëjtin nivel me muajin paraardhës (shtator 2013), ndërsa krahasuar me muajin tetor të një viti më parë, është rritur me 1.4 pikë përqindje (Shoqata e Bankave, dhjetor 2013).

 Ecuria e kreditimit dhe depozitave

Burimi: Banka e Shqipërisë.
Deri në tetor të vitit 2013, stoku total i depozitave bankare u rrit me 1.7 për qind krahasuar me tetorin e vitit 2012. Stoku total i depozitave në lekë është rritur me 6.6 për qind, ndërsa ai në valutë është ulur me 3.3 për qind (tetor 2013 / tetor 2012). Në tetor 2013, rezulton se rreth 52.5 për qind e totalit të stokut të depozitave përbëhet nga depozitat në lekë, ndërsa pjesa tjetër prej 47.5 për qind përbëhet nga depozitimet në valutë të huaj. Stoku total i depozitave vetëm për muajin tetor 2013 shënoi një rënie prej 7.3 miliardë lekë kundrejt muajit paraardhës (shtator 2013).
I.1.4 Sektori i jashtëm

Bilanci i përgjithshëm i pagesave, gjatë gjysmës së parë të vitit 2013, rezultoi me rritje të mjeteve të rezervës valutore me rreth 80.5 milionë dollarë. Llogaria korrente, gjatë gjashtë muajve të parë të vitit, shënoi një deficit prej rreth 682 milionë dollarë, duke u ngushtuar (përmirësuar) me rreth 22 për qind në terma  vjetorë (6M-2013 / 6M-2012). Bilanci tregtar i mallrave, i cili u përmirësua me rreth 28.2 për qind në terma vjetorë, dha kontributin kryesor në ngushtimin e deficitit të llogarisë korrente. 
Ndërkohë, bilanci i shërbimeve nga një suficit prej rreth 35 milionë dollarë, në gjysmën e parë të vitit 2012, rezultoi me një deficit prej rreth 81 milionë dollarë në gjysmën e parë të 2013, kryesisht si pasojë e rënies së të ardhurave neto nga shërbimet e udhëtimit. 
Bilanci i të ardhurave vijoi të ishte me deficit për të gjashtin tremujor radhazi, megjithatë deficiti u ngushtua me rreth 52 për qind gjatë gjysmës së parë të vitit 2013, krahasuar me të njëjtën periudhë të një viti më parë, ngushtim i përcaktuar kryesisht nga rënia e fluksit dalës të të ardhurave nga investimet. 

Teprica e bilancit të transfertave korrente u ngushtua me rreth 25 për qind, gjatë gjysmës së parë të 2013, në terma vjetorë. Komponenti kryesor brenda transfertave, transfertat nga emigrantët (remitancat), njohën një tjetër rënie të fortë gjatë gjysmës së parë të këtij viti, duke u pakësuar me rreth 33 për qind krahasuar me gjysmën e parë të vitit 2012. 
Flukset kapitale dhe financiare (neto) regjistruan një bilanc pozitiv prej 699 milionë dollarë gjatë gjashtëmujorit të parë të vitit 2013. Teprica e kësaj llogarie rezultoi rreth 21.5 për qind më e lartë krahasuar me të njëjtën periudhë të një viti më parë dhe ndikoi në përmirësimin e bilancit të përgjithshëm të pagesave. Flukset hyrëse neto të investimeve të huaja direkte (IHD), të cilat u rritën me rreth 13.3 për qind gjatë gjashtë muajve të parë të vitit 2013, në terma vjetorë, ishin kontribuesi kryesor në rritjen e tepricës së llogarisë kapitale e financiare.  Flukset hyrëse neto të IHD-së, gjatë gjysmës së parë të 2013, ishin rreth 82 për qind e deficitit të llogarisë korrente për këtë periudhë. Ky raport i mbulimit të deficitit të llogarisë korrente nëpërmjet IHD-ve vijon të jetë më i lartë se mesatarja historike e tij prej rreth 60 për qind. Ky raport mbështet vlerësimin e përgjithshëm lidhur me qëndrueshmërinë e pozicionit të jashtëm së Shqipërisë.
I.2 Analiza e të ardhurave 2013 

Të ardhurat e buxhetit të konsoliduar për periudhën 10-mujore të vitit 2013 arritën në 265.8 miliardë lekë, 0.9 për qind më shumë se parashikimi i periudhës dhe 2.7 për qind më pak se një vit më parë. 

	
	10M-2009
	10M-2010
	10M-2011
	10M-2012
	10M-2013

	Totali të ardhurave (mln lekë)
	245,269
	263,879
	267,789
	273,242
	265,837

	Rritja vjetore
	4.3
	7.6
	1.5
	2.0
	-2.7


Të ardhurat nga tatimet dhe doganat u realizuan në masën 100.9 për qind ndaj parashikimit, ose 183.5 miliardë lekë nga afërsisht 181.8 miliardë lekë të planifikuara dhe 5 për qind më pak se 10-mujori i një viti më parë; 

të ardhurat nga pushteti vendor arritën në 9.5 miliardë lekë nga 8.8 miliardë lekë të planifikuara në buxhetin e periudhës dhe me rënie vjetore prej 0.8 për qind; 

të ardhurat nga fondet speciale arritën 50.3 miliardë lekë nga rreth 49.9 miliardë lekë të planifikuara dhe kundrejt 48.3 miliardë lekë të një viti më parë, me një rritje vjetore prej 4.2 për qind; 

të ardhurat nga ndihmat për periudhën rezultojnë 3.6 miliardë lekë nga rreth 2.7 miliardë lekë të një viti më parë; 

të ardhurat jo-tatimore për këtë periudhë kanë qenë 18.9 miliardë lekë nga 19.6 miliardë të një viti më parë, me rënie vjetore 3.1 për qind dhe realizim të planit në masën 96.9 për qind. 

Sipas agjencive të mbledhjes së të ardhurave, administrata doganore ka mbledhur 111.3 miliardë lekë, 0.7 për qind më shumë se parashikimi i periudhës dhe me rritje 6.2 për qind kundrejt 10-mujorit të vitit 2012. Sipas zërave të të ardhurave që mbledhin doganat, bie në sy performanca e rentës minerare në eksport, që është rritur mbi baza vjetore me rreth 41.1 për qind. Të ardhurat nga akciza në doganë rezultojnë me rritje prej 55.4 për qind kundrejt një viti më parë. Të ardhurat nga TVSH-ja në import janë 7.3 për qind më të ulëta se një vit më parë dhe 0.4 për qind më pak se parashikimi për periudhën sipas buxhetit të rishikuar. 

Të ardhurat në dogana sipas muajve dhe krahasimi me 2012

	Dogana- 2013
	Muaji (miliardë lekë)
	Në % ndaj muajit 

paraardhës
	Në % ndaj 2012

	Janar
	9132
	-23.55
	18.60

	Shkurt
	9054
	-0.85
	3.00

	Mars
	10000
	10.44
	-8.29

	Prill
	11306
	13.06
	19.7

	Maj 
	11931
	5.53
	14.6

	Qershor
	10943
	-8.28
	0.00

	Korrik
	12705
	16.11
	12.61

	Gusht
	12547
	-1.25
	1.99

	Shtator
	10304
	-17.88
	-4.16

	Tetor
	13403
	30.08
	8.68


Administrata tatimore ka mbledhur 11 për qind më pak të ardhura se 10-mujori i vitit 2012 ose 14.7 miliardë lekë më pak (përfshirë dhe kontributet) për një total prej 118.3 miliardë lekë. Totali i të ardhurave tatimore ka pasur një rënie prej 18.3 për qind krahasuar me të njëjtën periudhë të një viti më parë, ndërsa të ardhurat nga kontributet janë rritur me 3.2 për qind mbi baza vjetore. Administrata tatimore ka rezultate pozitive në mbledhjen e tatimit mbi të ardhurat personale për këtë periudhë krahasuar me një vit më parë (6.5 për qind më shumë), ndërsa tatimi mbi fitimin dhe taksat nacionale kanë pasur një rënie përkatësisht prej 10.0% dhe 14.9% në krahasim me të njëjtën periudhë të një viti më parë.

Të ardhurat në tatime sipas muajve dhe krahasimi me 2012 (pa kontributet)

	Tatime  2013
	Muaji (miliardë lekë)
	Në % ndaj muajit paraardhes
	Në % ndaj 2012

	Janar
	7852
	-7.54
	-12.32

	Shkurt
	6305
	-19.7
	-21.27

	Mars
	9139
	44.95
	-8.70

	Prill
	6751
	-26.13
	-17.43

	Maj
	6663
	-1.30
	-22.57

	Qershor
	6469
	-2.91
	-27.38

	Korrik
	7808
	20.69
	-15.63

	Gusht
	6347
	-18.71
	-37.43

	Shtator
	7190
	13.27
	-21.03

	Tetor
	7641
	6.28
	7.39


TAKSIMI I KONSUMIT (INDIREKT)

Tatimi mbi Vlerën e Shtuar

Nga TVSH-ja janë mbledhur gjithsej për 10-mujorin 89.7 miliardë lekë ose 0.5 për qind më shumë se një vit më parë dhe 7.6 për qind më pak se parashikimi për periudhën. 

Tatimi mbi Vlerën e Shtuar për 10-mujorin

	EMERTIMI
	10M 2012
	10M 2013

	Tatimi mbi Vleren e Shtuar Total (milion leke)
	97,075
	89,729

	Tatimi mbi Vleren e Shtuar Total (ne %)
	100
	100

	Tatimi mbi Vleren e Shtuar Dogana (milion leke)
	76,097
	70,567

	Tatimi mbi Vleren e Shtuar Dogana %
	78.3
	78.6

	Tatimi mbi Vleren e Shtuar Tatime (milion leke)
	20,978
	19,162

	Tatimi mbi Vleren e Shtuar Tatime %
	21.7
	21.3


Nga Administrata Doganore janë mbledhur 70.6 miliardë lekë TVSH mbi mallrat e importuar, duke realizuar planin e periudhës në masën 99.6 për qind. Për këtë periudhë, të ardhurat nga TVSH-ja në doganë përbëjnë rreth 78.6 për qind të të ardhurave gjithsej nga TVSH-ja. Krahasuar me të njëjtën periudhë të vitit të kaluar, ato rezultojnë të jenë 5.5 miliardë lekë më pak ose 7.3 për qind më pak. Të ardhurat nga TVSH-ja në doganë ndikohen direkt nga vlera e importeve (vëllimi i importeve, çmimet në import dhe kursi i këmbimit).

Nga administrata tatimore për periudhën janar- tetor janë mbledhur 19.2 miliardë lekë TVSH nga 18.5 miliardë lekë të planifikuara sipas buxhetit të rishikuar 2013 ose 3.9 për qind më shumë se parashikimi dhe 8.7 për qind më shumë se një vit më parë. Për këtë periudhë, të ardhurat nga TVSH-ja në tatime përbëjnë rreth 21.3 për qind të të ardhurave gjithsej nga TVSH-ja. 
Rimbursimi i TVSH-së për periudhën 10-mujore ka arritur shifrën 6.8 miliardë lekë nga 5.8 miliardë që ishte një vit më parë, me rritje 15.9 për qind, siç pasqyrohet në tabelën në vijim. 

	Miliardë lekë
	2012
	2013
	% ndaj 2012

	TVSH e arkëtuar (bruto)
	102,933
	96,516
	-6.2

	TVSH neto
	97,075
	89,729
	-7.6

	Rimbursimi faktik i paguar
	  5,858
	  6,787
	15.9


Akciza

Të ardhurat gjithsej nga akciza për 10-mujorin arritën në rreth 29.6 miliardë lekë ose 4% më shumë se parashikimi sipas planit; krahasuar me të njëjtën periudhë të vitit 2012, të ardhurat nga kjo taksë janë ulur në masën 3.5 për qind. 

Të ardhurat nga akciza për 10 mujorin 2009-2013

	
	10M 2009
	10M 2010 
	10M 2011
	10M 2012
	10M 2013

	Akciza gjithsej (mld lekë)
	28,544
	31,885
	32,648
	30,663
	29,590

	Ndryshimi vjetor %
	2.9
	11.7
	2.4
	-6.1
	-3.5

	Doganë
	16,834
	20,112
	19,108
	18,870
	29,331

	Tatime
	11,710
	11,773
	13,540
	11,793
	259


TAKSIMI DIREKT

Tatimi mbi të ardhurat personale

Të ardhurat nga tatimi mbi të ardhurat personale arritën në 24 miliardë lekë për periudhën janar- tetor, me rritje 6.3 për qind në krahasim me 10-mujorin e një viti më parë dhe me realizim të planit të rishikuar për vitin 2013 në masën 97.2 për qind. 

Tatimi mbi të ardhurat nga biznesi

Të ardhurat nga tatimi mbi fitimin për 10-mujorin 2013 arritën në rreth 12.5 miliardë lekë nga 13.9 miliardë të mbledhura një vit më parë, me një rënie prej 10 për qind dhe me një mosrealizim prej 0.7 për qind me planin. 

	Tatim fitimi 2013
	Muaji 

(milionë lekë)
	Në % ndaj 

muajit paraardhës
	Në % 

ndaj  2012

	Janar
	1348
	-19.28
	33.33

	Shkurt
	1009
	-25.15
	-4.72

	Mars
	3019
	199.21
	3.28

	Prill
	1075
	-64.39
	-20.66

	Maj 
	1126
	4.74
	-15.97

	Qershor
	893
	-20.69
	-18.74

	Korrik
	975
	9.18
	-9.64

	Gusht
	834
	-14.46
	-53.15

	Shtator
	1273
	52.64
	17.11

	Tetor
	974
	-23.49
	18.01


Të ardhurat nga taksa vendore mbi biznesin e vogël arritën në 1.9 miliardë lekë, me rënie vjetore prej 5.8 për qind, duke qenë 11.2 për qind më shumë se parashikimi sipas buxhetit të rishikuar për periudhën në fjalë. 
Taksimi i pasurisë

Për qëllime analize, këtu përfshijmë tatimin mbi ndërtesat, mbi tokën bujqësore dhe taksën e kalimit të pasurisë së paluajtshme. Për nivelin ende të lartë të informalitetit, ka mjaft vështirësi në vlerësimin e bazës së taksueshme, për arsye të mangësive në deklarimin real të pasurive. Për 10-mujorin, taksat mbi pasurinë arrijnë në 2.2 miliardë lekë nga 2.1 miliardë të parashikuara dhe 5.8 për qind më të ulëta se një vit më parë. 
Taksat nacionale

Të ardhurat nga taksat nacionale në total për periudhën janë 23.1 miliardë lekë nga 22.2 miliardë lekë të parashikuara për periudhën janar- tetor. Duke e krahasuar me të njëjtën periudhë të një viti më parë, të ardhurat nga ky grup taksash ka pësuar një rënie prej 3.3 për qind. 

Taksa doganore

Të ardhurat nga taksa doganore për periudhën janar- tetor janë rreth 4.5 miliardë lekë, 1.3 për qind më shumë se parashikimi; krahasuar me të njëjtën periudhë të vitit 2012, të ardhurat nga kjo taksë janë ulur me 473 milionë lekë ose 9.4 për qind. 

Të ardhura të tjera nga pushteti vendor

Të ardhurat e mbledhura nga taksat vendore për periudhen janar- tetor arritën në 9.5 miliardë lekë nga 8.8 miliardë lekë të planifikuara në buxhetin e vitit 2013 për periudhën, ndërsa kundrejt 10-mujorit të parë të vitit 2012, të ardhurat janë ulur me 76 milionë lekë (rreth 0.8 për qind më pak). Taksat e tjera vendore (pa taksën e biznesit të vogël dhe taksat mbi pasurinë të cilat përmenden më lart) kanë mbledhur rreth 5.5 miliardë lekë nga 5 miliardë të parashikuara, ndërsa krahasuar me të njëjtën periudhë me vitin e kaluar, këto taksa kanë pësuar një rritje prej 3.2 për qind.

Të ardhurat e fondeve speciale

Të ardhurat nga fondet speciale për periudhën janar- tetor 2013 arritën në 50.3 miliardë lekë, me një rritje prej 4.2 për qind kundrejt të njëjtës periudhë të një viti më parë dhe 0.7 për qind më shumë se parashikimi sipas buxhetit të rishikuar. Ky grup të ardhurash përbën rreth 20.7 për qind të të ardhurave tatimore gjithsej për këtë periudhë. Nga totali i fondeve speciale, 48.8 miliardë lekë janë kontribute të sigurimeve shoqërore dhe shëndetësore dhe 1.6 miliardë lekë të ardhura për kompensimin në vlerë të pronarëve. Nga sigurimet shoqërore janë mbledhur 42.5 miliardë lekë, me rritje vjetore 3.2 për qind; nga sigurimet shëndetësore janë mbledhur 6.2 miliardë lekë, 3.8 për qind më shumë se 10-mujori i një viti më parë.

I.3  Analiza E Shpenzimeve Për Periudhën Janar – Tetor 2013
Shpenzimet e përgjithshme të buxhetit, në fund të muajit tetor 2013, arritën në rreth 320.3 miliardë lekë, nga rreth 325.9 miliardë lekë të parashikuara për këtë periudhë, duke u realizuar në rreth 98.3 për qind të parashikimit të periudhës ose me një mosrealizim prej rreth 5.6 miliardë lekë. 

Në analizën e shpenzimeve për periudhën janar- tetor 2013, duhet mbajtur në konsideratë fakti se në realizimin faktik të tyre, janë përfshirë edhe shpenzimet nga fondi rezervë i Këshillit të Ministrave dhe nga fondi i kontigjencës për ruajtjen e deficitit.
· Fondi rezervë i buxhetit të shtetit, i planifikuar për vitin 2013, në 2 miliardë lekë, deri në fund të muajit tetor, është ekzekutuar në rreth 1.4 miliardë lekë, nga të cilat rreth 45.0 milionë lekë për shpenzime personeli, rreth 1.22 miliardë lekë për shpenzime të tjera korrente dhe rreth 132.9 milionë lekë për investime. 

· Fondi i kontigjencës për ruajtjen e deficitit, i planifikuar për vitin 2013, në rreth 800 milionë lekë, deri në fund të muajit tetor, është përdorur në rreth 512.57 milionë lekë, nga të cilat 200.0 milionë lekë për shpenzime korrente për mbështetje për bujqësinë dhe zhvillimin rural dhe rreth 312.57 milionë lekë për investime. 

Krahasuar me planin vjetor (që përfshin edhe të hyrat e privatizimit të katër hidrocentraleve), këto shpenzime janë realizuar në rreth 79 për qind, ndërsa kundrejt të njëjtës periudhë të një viti më parë, shpenzimet buxhetore rezultojnë rreth 21.3 miliardë lekë më shumë ose rreth 7.1 për qind më të larta. Ecuria e shpenzimeve buxhetore në shumë absolute, si dhe ritmi i rritjes së tyre gjatë periudhës janar- tetor, në vite, jepet në grafikun 1, në shtojcën nr. 1. 
        


Shpenzimet korrente  Në fund të muajit tetor 2013, kanë arritur në rreth 266.7 miliardë lekë. Krahasuar me planin vjetor, këto shpenzime janë realizuar në rreth 81.2 për qind, ndërkohë që krahasuar me të njëjtën periudhë të vitit të kaluar, këto shpenzime rezultojnë rreth 14.4 miliardë lekë më të larta ose rreth 5.7 për qind më shumë. Shpenzimet korrente për periudhën janar- tetor në vite, jepen në grafikun nr. 2 në shtojcën nr. 1.
Shpenzimet e personelit Brenda shpenzimeve korrente, shpenzimet e personelit, që përfaqësojnë rreth 21.8 për qind të totalit të shpenzimeve korrente të realizuara gjatë periudhës janar- tetor 2013, rezultojnë pothuajse në nivelin e parashikimit të periudhës. Kundrejt planit vjetor, këto shpenzime në fund të muajit tetor janë realizuar në rreth 81.3 për qind të tij, ndërkohë që krahasuar me të njëjtën periudhë të një viti më parë, shpenzimet e personelit rezultojnë rreth 1.8 miliardë lekë më të larta ose rreth 3.1 për qind më shumë.

Shpenzimet për paga janë rreth 3.1 për qind më të larta se një vit më parë ose rreth 1.5 miliardë lekë më shumë se një vit më parë, ndërkohë që shpenzimet për kontributet për sigurimet shoqërore janë rreth 233 milionë lekë më shumë ose rreth 3.0 për qind më të larta, se një vit më parë. Ndërkohë që shpenzimet për pagat rezultojnë rreth 1.9 për qind mbi nivelin e parashikimit të periudhës (10-mujore), shpenzimet për sigurimet shoqërore janë realizuar rreth 0.3 për qind nën këtë nivel, duke qenë në të njëjtën kohë përkatësisht shpenzimet për paga rreth 84 për qind e planifikimit vjetor dhe shpenzimet për sigurimet shoqërore në rreth 81.4 për qind e këtij planifikimi. Shpenzimet për pagat për periudhën janar- tetor në vite jepen në grafikun nr. 3 dhe 4 në shtojcën nr. 1.

Shpenzimet për interesa që përfaqësojnë rreth 12.4 për qind të totalit të shpenzimeve korrente të realizuara gjatë periudhës janar- tetor 2013, rezultojnë me një kursim kundrejt parashikimit të periudhës, prej rreth 6 milionë lekë, rrjedhojë kjo e tejkalimit për rreth 106 milionë lekë në interesat e brendshme dhe kursimit prej rreth 112 milionë lekë në interesat e jashtme. Kundrejt planit vjetor, interesat janë realizuar në rreth 74.2 për qind, ndërsa krahasuar me një vit më parë ato rezultojnë rreth 2.2 miliardë lekë më të larta ose rreth 7.1 për qind më shumë. Ecuria e shpenzimeve për interesa gjatë periudhës janar- tetor në vite, jepet nga grafiku nr. 5 të shtojcës nr. 1.
Shpenzimet operative dhe të mirëmbajtjes, gjatë periudhës janar- tetor 2013, arritën në rreth 26.4 miliardë lekë, duke qenë rreth 64 milionë lekë mbi nivelet e parashikuara. Këtu duhen mbajtur parasysh edhe përdorimet nga fondi rezervë i Këshillit të Ministrave dhe nga kontigjenca, të evidentuara më sipër. Në të njëjtën kohë, ato rezultojnë në rreth 82.2 për qind të planit vjetor. Shpenzimet operative dhe të mirëmbajtjes janar- tetor, në vite, jepen në grafikun nr. 6 të shtojcës nr. 1.
Shpenzimet për subvencione, në fund të muajit tetor 2013, arritën në rreth 1.3 miliardë lekë ose rreth 6 milionë lekë më pak se parashikimi, ose rreth 99.5 për qind e planit të periudhës, duke arritur në rreth 83.9 për qind të planit vjetor. Krahasuar me vitin e kaluar, këto shpenzime rezultojnë rreth 6 milionë lekë më të ulëta ose rreth 0.4 për qind më pak. Shpenzimet për subvencione janar- tetor, në vite jepen jepen në grafikun nr. 7 të shtojcës nr. 1.
Shpenzimet për fonde speciale, gjatë periudhës janar- tetor 2013, rezultojnë rreth 0.3 miliardë lekë më pak apo rreth 0.3 për qind nën nivelin e parashikimit të periudhës. Kundrejt planit vjetor, shpenzimet për fondet speciale janë realizuar në nivelin 81.5 për qind, nga të cilat sigurimet shoqërore janë realizuar në rreth 83.7 për qind të planit vjetor, sigurimet shëndetësore në rreth 79.8 për qind dhe shpenzimet për kompensimin e pronarëve në rreth 63 për qind të këtij plani.

Krahasuar me një vit më parë, shpenzimet për sigurimet shoqërore rezultojnë rreth 4.4 miliardë lekë më të larta ose rreth 6.6 për qind më shumë, ndërsa shpenzimet për sigurimet shëndetësore rezultojnë rreth 907 milionë lekë më të larta ose rreth 4.3 për qind më shumë. 

Shpenzimet për kompensimin e pronarëve, në fund të muajit tetor 2013, rezultojnë rreth 134 milionë lekë nën parashikimin e periudhës. Krahasuar me një vit më parë, këto shpenzime rezultojnë rreth 3 milionë lekë më pak ose rreth 0.3 për qind më të ulëta. Shpenzimet për sigurimet sociale janar- tetor, jepen në grafikun nr. 8 të shtojcës nr. 1.
Shpenzime të pushtetit vendor zunë rreth 8.8 për qind të shpenzimeve korrente. Për periudhën janar- tetor 2013, ato kanë arritur në rreth 23.6 miliardë lekë, nga rreth 23.8 miliardë lekë të planifikuara për këtë periudhë të vitit 2013 ose rreth 99.5 për qind e parashikimit të periudhës. Kundrejt planit vjetor, këto shpenzime kanë arritur në rreth 82.7 për qind të tij. Krahasuar me një vit më parë këto shpenzime rezultojnë rreth 1.8 miliardë lekë më të larta ose rreth 8.5 për qind më shumë. Ecuria e shpenzimeve të pushtetit vendor për periudhën  janar- tetor për disa vite jepet nga grafiku nr. 9, në shtojcën nr. 1.
Pagesa e papunësisë është realizuar në rreth 94.3 për qind të parashikimit të periudhës, duke qenë rreth 72.2 për qind e parashikimit vjetor dhe rreth 157 milionë lekë më pak ose rreth 19 për qind më pak se në të njëjtën periudhë të një viti më parë. 

Ndihma ekonomike gjatë periudhës janar- tetor 2013 rezulton rreth 302 milionë lekë më pak ose rreth 1.9 për qind nën parashikimin e periudhës, duke qenë në të njëjtën kohë rreth 89.9 për qind e planit vjetor. Kundrejt të njëjtës periudhë të një viti më parë, ndihma ekonomike rezulton rreth 0.9 miliardë lekë me shumë ose rreth 6.1 për qind më e lartë. Shpenzimet për mbrojtjen sociale janar- tetor, në vite jepen në grafikun nr. 10, në shtojcën nr. 1. Në këtë zë të shpenzimeve konstatohet një mungesë prej 6 miliardë lekë, si pasojë e abuzimit me listën e invaliditetit, sipas së cilës rezulton që numri i invalidëve është shtuar me 17 mijë persona, jashtë çdo tendence normale historike. 
Kompensimi për të përndjekurit politikë, në fund të muajit tetor 2013, arriti në rreth 3 miliardë lekë ose rreth 8 milionë lekë më shumë se parashikimi i periudhës, duke qenë në të njëjtën kohë rreth 99.7 për qind e planit vjetor. Kundrejt një viti më parë, këto shpenzime rezultojnë rreth 1.3 miliardë lekë më të larta.

Shpenzimet kapitale, deri në fund të muajit tetor 2013, janë realizuar në rreth 72.2 për qind të planit vjetor, plan që mban në konsideratë edhe të ardhurat, prej 12 miliardë lekë, të siguruara nga privatizimi i katër hidrocentraleve (pasi është zbritur pagesa e prapambetur e TVSH-së së rimbursueshme për shoqërinë Kurumi, prej rreth 3.5 miliardë lekë). Këtu duhet të mbahet parasysh se rreth 132.9 milionë lekë janë dhënë nga fondi rezervë i buxhetit të shtetit dhe rreth 312.6 milionë lekë janë dhënë për investime nga fondi i kontigjencës. Brenda këtyre shpenzimeve, investimet me financim të brendshëm janë realizuar në masën 87.7 për qind, ndërkohë që investimet me financim të huaj janë realizuar në masën 58.9 për qind të parashikimit vjetor. 

Krahasuar me të njëjtën periudhë të vitit të kaluar, investimet e brendshme rezultojnë rreth 8.3 miliardë lekë më të larta ose rreth 38 për qind më shumë, ndërkohë që investimet me financim të huaj rezultojnë rreth 0.6 miliardë lekë më të larta ose rreth 2.6 për qind më shumë. Për rrjedhojë, investimet në total në fund të muajit tetor  2013 janë rreth 19.9 për qind më të larta ose rreth 8.9 miliardë lekë më shumë se në të njëjtën periudhë të një viti më parë. Struktura e investimeve kapitale të realizuara gjatë periudhës janar- tetor 2013 është rreth 56.2 për qind nga financimi i brendshëm dhe rreth 43.7 për qind nga financimi i huaj. Shpenzimet kapitale për periudhën janar- tetor, në vite, jepen në grafikun nr. 11 dhe 12, në shtojcën nr. 1.
II. PROJEKTBUXHETI 2014

II.1 Parashikimet makroekonomike për vitin 2014

Në vitin 2014, parashikohet një rritje reale e PBB-së prej 2 për qind. Ndërsa rritja nominale parashikohet të jetë 3.6 për qind. Ky parashikim merr parasysh pritshmëritë e zhvillimeve ekonomike në Eurozonë, veçanërisht në vendet me të cilat ekonomia shqiptare ka ndër-veprimin kryesor ekonomik, financiar e tregtar; faktorizon pritshmëritë për sjelljen e agjentëve ekonomikë privatë (konsumatorë dhe investitorë) brenda vendit, si dhe pritshmëritë sa i takon ndryshimit relativ të kushteve të financimit të ofruara nga sistemi bankar për vitin e ardhshëm. Gjithashtu, ky parashikim makroekonomik merr parasysh kombinimin e politikës monetare me atë fiskale e veçanërisht politikën fiskale të planifikuar për vitin e ardhshëm. 

Nё tabelën e mёposhtme, paraqiten vlerësimet dhe projeksionet pёr treguesit kryesorё makroekonomikë  pёr periudhёn 2008-2014. 

2012 2013 2014

Para. Para. Para.

Popullsia Milion           2.93            2.90            2.87            2.84            2.82            2.79           2.79 

Norma e inflacionit (mesatar)  %

            3.4              2.3              3.6              3.5              2.0              2.0             2.7 

Deflatori i PBB %

            4.7              2.0              2.6              1.8              1.1              1.1             1.6 

Kursi i këmbimit (mesatar) Lek / USD

          83.9            95.0          103.9          100.9          108.2          105.2         105.8 

Kursi i këmbimit (mesatar) Lek / Euro

        122.8          131.6          137.7          140.5          139.0          140.1         139.5 

Faktori i Konvertimit sipas Paritetit te Fuqisë Blerese (PPP) Lek / USD

          41.8            41.7            44.5            45.5            45.5            45.5           45.5 

Rritja reale e PBB  %             7.5              3.3              3.8              3.1              1.6              1.2             2.0 

Rritja nominale e PBB  %           12.6              5.4              6.5              4.9              2.7              2.3             3.6 

PBB Lek miliardë      1,089.3       1,148.1       1,222.5       1,282.3       1,316.7       1,346.5      1,395.1 

PBB USD miliardë           13.0            12.1            11.8            12.7            12.2            12.8           13.2 

PBB Euro miliard             8.9              8.7              8.9              9.1              9.5              9.6           10.0 

PBB për banor Lek mijë         372.2          396.1          425.9          451.0          467.6          483.0         500.4 

PBB për banor  USD      4,436.2       4,170.3       4,097.8       4,470.0       4,322.6       4,591.6      4,730.1 

PBB për banor  Euro      3,031.5       3,010.3       3,092.9       3,209.8       3,364.8       3,447.8      3,587.4 

PBB për banor  USD-PPP      8,900.7       9,488.4       9,578.6       9,922.3     10,287.5     10,626.3    11,009.3 

Norma e papunësisë %           12.7            13.8            13.5            13.3            13.5            12.9           12.8 

Llogaria korente % të PBB -15.6 -15.2 -11.5 -13.0 -10.8 -8.2 -7.1

Bilanci i mallrave % të PBB -27.4 -26.4 -23.5 -24.6 -21.1 -16.3 -14.7

Bilanci i shërbimeve % të PBB 0.8 2.0 2.6 1.5 2.1 1.8 2.2

Bilanci i Pagesave % të PBB 2.1 -0.3 2.0 -0.3 0.8 1.7 2.2

Burimi: INSTAT, Banka e Shqipёrisё, Ministria e Financave, Banka Botërore

II.2 Paketa Fiskale për vitin 2014
Të ardhurat e pritshme për vitin 2014 janë bazuar në metodologjinë tashmë standarde të kryerjes së këtyre parashikimeve, në katër indikatorët kryesorë:

1. Ndikimi i treguesve makroekonomikë, 

2. Paketa fiskale e vitit 2014;

3. Përmirësimet administrative në mbledhjen e të ardhurave tatimore dhe doganore;

4. Elementet specifike sipas zërave të të ardhurave, sjellja, ndërvarësia dhe korrelimi tipik i tyre me variablat ekonomike.
Bazuar në aktin normativ të vitit 2013, të ardhurat nga tatimet dhe doganat janë vlerësuar në rreth 220 miliardë lekë. Duke iu referuar performancës së mirë të ecurisë së mbledhjes së të ardhurave nga tatimet dhe doganat, për periudhën tetor-nëntor 2013, janë mbledhur në total 3.3 miliardë lekë më shumë se parashikimi për këtë periudhë të vitit; është vlerësuar se muaji dhjetor 2013 do të gjenerojë rreth 1.6 miliardë lekë më shumë se parashikimi për këtë muaj. Pra në total, në tre muajt e fundit të vitit, administratat tatimore dhe doganore do të gjenerojnë rreth 4.9 miliardë lekë më shumë se nga parashikimi prej 220.1 miliardë lekë, duke rritur kësisoj bazën reale mbi të cilën fillon parashikimi për të ardhurat nga tatimet dhe doganat për vitin 2014.

Në bazë të treguesve makroekonomikë, në vitin 2014 vlerësohet se do të gjenerohen të ardhura në total rreth 42 miliardë lekë më shumë se një vit më parë. Në trend historik, vijuar edhe për vitin 2013, një prej faktorëve kryesorë të devijimeve negative të të ardhurave të realizuara kundrejt planifikimit, ka qenë parashikimi ndjeshëm shumë më optimist i treguesve makroekonomikë e fiskalë. Për këtë arsye, për të vendour një vijë ndarëse të thellë nga praktikat e deritashme, parashikimet e të ardhurave të këtij viti janë bazuar në tregues makroekonomikë të certifikuar nga FMN-ja dhe mbajnë në konsideratë një zhvillim normal të ekonomisë për vitin 2014. Duhet theksuar se parashikimi i rritjes nominale prej 3.6% është plotësisht i arritshmëm sepse është ngushtësisht i kombinuar me masat që do të ndërmarrë qeveria për shlyerjen e borxheve ndaj të tretëve. Shlyerja e këtyre borxheve do të injektojë likuiditet, aq shumë të munguar te biznesi shqiptar. Treguesi i rritjes ekonomike që prej vitesh është bërë “patatja e nxehtë” e parashikimeve dhe debateve qeveri-FMN, tashmë i përket së shkuarës. Përpos të tjerave, ky buxhet synon të vendosë një standard të ri të këtyre parashikimeve, të cilat kanë efekt të ndjeshëm në parashikimin e të ardhurave.

Paketa e re fiskale
Paketa fiskale e vitit 2014 pritet të gjenerojë rreth 21.7 miliardë lekë shtesë të ardhura nga tatimet dhe doganat. Në trendin historik të përgatitjes së paketave fiskale, kjo paketë është unike në vetvete dhe më e gjera dhe më e thella në produktet e nxjerra nga një qeverisje. Hartimi i kësaj pakete është pjesë e parakushtit të marrëveshjes me FMN-në. Bashkarisht me ekspertët e FMN-së, është konkluduar se në kushtet e vështira në të cilat ndodhen financat e vendit, buxheti i vitit 2014 ka nevojë për një paketë masash që të gjenerojnë në total 1.6% të PPB-së ose 21.7 miliardë lekë. Kjo paketë përbën tashmë një domosdoshmëri për të ulur nivelin e borxhit të lartë publik që ka Shqipëria për vitin 2013. Një nivel borxhi prej 74.3% e PPB-së është një gur i rëndë në supet e brishta të ekonomisë shqiptare. Kjo është çfarë gjetëm dhe që duhet ta adresojmë. Ky është operacioni urgjent që ekonomia shqiptare ka nevojë në këtë moment.

Mirëpo, nga ana tjetër, programi qeverisës ka në një shtyllë kryesore të tij një set masash fiskale, një pjesë e mirë e të cilave gjejnë pasqyrim në këtë paketë.

Është shumë e rëndësishme të theksohet se për këtë paketë është punuar prej tre muajsh mes ekspertëve të Minisrisë së Financave dhe të FMN-së, me qëllim që jo vetëm të gjenerohet shuma e nevojshme e të ardhurave, por të kombinohet kjo nevojshmëri me programin e qeverisë. Është ndërhyrë me kujdes në taksa e tatime në ato zëra ku ka hapësira për manovra fiskale, që në rezultatin final të mos ketë ose të ketë sa më pak rritje të barrës tatimore.

Për sa më sipër, si dhe bashkë me përfaqsuesit e FMN-së, konkluduam se ndodhemi përpara një situate të tillë makroekonomike të financave publike:
· Treguesit e buxhetit të vitit 2013 janë tejet negativë;

· Detyrimet e papaguara ndaj të tretëve (borxhi i fshehur) kanë krijuar “ngërç” në zhvillimin e biznesit. 

Në bazë të evidentimit të të dhënave, në bashkëpunim me Ministrinë e Financave, përfaqësuesit e FMN-së, aktualisht, evidentuan si të mundshme për t’u paguar rreth 39 miliardë lekë (ose 2.8% të PPB-së) detyrime të papapagura nga Buxheti i Shtetit ndaj të tretëve. 
Huamarrja e brendshme është rënduar, duke ndikuar negativisht edhe në uljen e kreditimit të biznesit.
· Bankat do të kenë gjithnjë e më pak mjete për të investuar në letrat me vlerë të qeverisë, nëse ky trend i rritjes së huamarrjes së brendshme do të vazhdojë në vitet në vijim.

Nën këtë optikë, zhvillimet makroekonomike në periudhë afatmesme duhet që të orientohen drejt politikës së uljes së borxhit, duke saktësuar dhe përfshirë në buxhet borxhin e fshehur, kontrollin e borxhit në 2014 dhe ndërmarrjen e politikave të ndryshme për uljen e tij në vitin 2015 e më tej. Në bazë të vlerësimeve të Ministrisë së Financave dhe FMN-së, për të risjellë ekonominë në frymëmarrje normale, është e nevojshme së pari që në vitin 2014, të ndërmerret një paketë fiskale, e cila duhet të gjenerojë rreth 18 miliardë lekë në buxhetin e shtetit. 

Çfarë ofron kjo paketë:

· Kjo paketë ndryshe mund të quhet “Paketa e mbajtjes së premtimeve”, sepse mban në konsideratë qytetarin me të ardhura modeste/pacientin/fermerin e varfër shqiptar;
· Paketa Fiskale 2014 mban në konsideratë shtresat në nevojë dhe shtresat e mesme të popullsisë;

· 56% e të punësuarve në vend mbeten jashtë taksimit të pagës dhe 46% të të punësuarve në vend u ulet tatimi mbi pagën. Nga ky progresivitet, rreth 10% e të punësuarve do të përfitojnë përafërsisht një pagë shtesë dhe 25% e të punësuarve do të përfitojnë ½ e pagës;
· Për herë të parë, vendoset barazia horizontale e tatimit më shumë të individëve që fitojnë më shumë; 3% e individëve do të taksohen më shumë;

· Të gjitha kategoritë e shtresave në nevojë do të marrin subvencion 10% të TVSH-së së paguar për energjinë dhe produktet bazë të shportës, në shumën 1.1 miliardë lekë;
· Fermeri do të marrë kompensim në masën 20% të TVSH-së që ka paguar për të gjitha inputet në bujqësi, në shumën 600 milionë lekë;

· Tatim fitimi i bizneseve që rritet nga 10% në 15%, do të jetë vetëm norma e kësaj takse, sepse me administrimin më të mirë të sistemit tatimor, në realitet biznesi shqiptar do të paguajë vetëm 15% tatim fitim dhe jo një normë të sajuar si rrjedhojë e abuzivizmit dhe keqinterpretimit të ligjeve fiskale nga inspektori. Biznesi nuk do të paguajë më kosto shtesë për të përballuar kontrolle tatimore, që në shumë raste kanë qenë edhe 2 herë në muaj;

· Tërësia e përmirësimeve administrative që shoqëron këtë paketë fiskale dhe që do të vazhdojë më tej  është bazuar dhe ka përfshirë zërin e biznesit. Këto përmirësime administrative do të vendosin një vijë të madhe ndarëse nga administrimi i shkuar dhe administrimi i tanishëm tatimor për bizneset;

· Barnat dhe shërbimet shëndetësore do të jenë më të lira për pacientin shqiptar. Përjashtimi nga TVSH-ja i barnave dhe shërbimeve shëndetësore që aktualisht e kanë TVSH-në 10%, do të sjellë jo një ulje prej 10% të çmimeve të barnave, por mundet edhe deri në 20%, sepse ky përjashtim do të shoqërohet me gjithë reformën e ndërmarrë nga Ministria e Shëndetësisë për spitalet dhe klinikat, si shtetërore dhe ato private;

· 73 mijë të vetëpunësuar në Shqipëri, nga data 1 janar 2015, do të paguajnë më pak kontribute shëndetësore;

· Rreth 60 mijë biznese të vogla në Shqipëri, duke filluar nga 1 janar 2014, nuk do të paguajnë më taksën e biznesit të vogël; 

· Heqja e përjashtimeve nga disa taksa të dhëna në sektorin hidrokarbur prej më se 20 vjetësh, prej të cilit Shqipëria ka përfituar vetëm shifra modeste nga të ardhurat nga nafta;
· Hiqet tatimi mbi biznesin e vogël dhe tatim fitimi për biznesin e vogël ulet nga 10% në 7.5%.

II.3 Plani fiskal për vitin 2014
Politika tatimore

Paketa fiskale e vitit 2014 pritet të gjenerojë rreth 21.7 miliardë lekë shtesë të ardhura nga tatimet dhe doganat, që përbëjnë në total 1.6% të PPB-së. Kjo manovër fiskale përbën tashmë një domosdoshmëri për të ulur nivelin e borxhit të lartë publik që Shqipëria ka akumuluar deri në fund të vitit 2013, me synimin e uljes së këtij niveli në një periudhë afatmesme.

Ndryshimet e politikës tatimore, me efekt nga data 1 janar 2014 (paketa fiskale), shpjegohen përmbledhtazi në vijim. 

a) Tatimi mbi Vlerën e Shtuar

Barnat dhe shërbimi shëndetësor:

Propozohet përjashtim nga TVSH-ja për furnizimin e barnave dhe shërbimeve shëndetësore nga institucionet shëndetësore, publike dhe private, duke filluar nga data 1 prill 2014.

Që prej vitit 1996, kur TVSH-ja ka filluar zbatimin në Shqipëri, barnat dhe shërbimet kanë qenë të trajtuara si të përjashtuara nga TVSH-ja me synimin final ofrimin e një çmimi pa TVSH te pacienti. Në vitin 2010, barnat dhe shërbimet shëndetësore u trajtuan me normë të reduktuar TVSH-je në masën 10%, me synimin e kontrollit të tregut të barnave në Shqipëri dhe argumentin se kjo masë nuk do të ndikojë në rritjen e çmimit të barnave/shërbimeve te pacienti. Referuar të dhënave të INSTAT-it për indeksin e çmimeve të sektorit shëndetësor, para dhe pas prezantimit të TVSH-së prej 10%, rezulton qartësisht se kjo reformë ka ndikuar dukshëm në rritjen e çmimit të barnave, duke përbërë kështu një barrë direkte, të prekshme tatimore te pacienti shqiptar.

	Indeksi i Çmimeve të shërbimeve shëndetësore
	
	
	
	
	

	Emërtimi
	 
	 
	 
	 
	 

	
	2009
	2010
	2011
	2012
	2013

	
	 
	 
	 
	 
	8m

	
	
	
	
	
	

	Shëndeti
	104.1
	111.3
	119.9
	123.2
	123.2

	Medikamentet dhe produkte të tjera farmaceutike
	101.9
	106.5
	112.9
	116.5
	116.1

	Shërbime mjekësore, paramjekësore dhe dentare
	121.1
	142.9
	165.7
	168.3
	170.4

	Shërbime spitalore
	102.8
	111.7
	120.9
	123.8
	123.8

	
	
	
	
	
	

	Burimi:  INSTAT.
	
	
	
	
	


Kjo masë propozohet të fillojë zbatimin në 1 prill 2014, për arsye se gjatë tremujorit të parë të vitit 2014, Ministria e Shëndetësisë do të zhvillojë reformën e mirëmenaxhimit të skemës së barnave të rimbursueshme në Shqipëri. 

Efekti financiar negativ në të ardhurat e vitit 2014 vlerësohet të jetë minus 1 miliardë lekë, efekt ky i cili balancohet me uljen e shpenzimeve buxhetore po për vitin 2014 për ISKSH-në, në masën 900 milionë lekë. Pra, efekti neto i politikës do të jetë minus 100 milionë lekë.

Sektori i Hidrokarbureve:

Paketa Fiskale e vitit 2014 heq disa përjashtime nga taksat për sektorin hidrokarbur, nga TVSH-ja, etj.
Efekti në buxhet do të jetë 1.5 miliardë lekë shtesë vetëm nga heqja e këtyre përjashtimeve nga TVSH-ja. 
b) Akcizat
Për akcizat janë propozuar disa ndryshime për disa lloje mallrash: cigare dhe duhan me të dredhur, pije alkoolike, birra. 

1. Propozohet rritje e akcizës së cigareve, për ta rritur sipas niveleve:

4,500 lekë/1000 copë në 1 janar 2014

5,000 lekë/1000 copë në 1 janar 2015

5,500 lekë/1000 copë në 1 janar 2016

6,000 lekë/1000 copë në 1 janar 2017

Sipas direktivës së BE-së, niveli minimal i akcizës së cigareve duhet të jetë 57% e çmimit të shitjes me pakicë. Niveli aktual i akcizës në Shqipëri është 34% e çmimit të shitjes me pakicë. Nga krahasimi me vendet e rajonit, rezulton se Shqipëria ka një nivel të akcizës të krahasueshëm me vendet e rajonit. Kështu, Kosova e takson cigaren me 70 lekë/paketa sa dhe ne aktualisht, Mali i Zi e takson duhanin me 49 lekë për paketë; Maqedonia me 76 lekë për paketë; ndërsa Serbia me 92 lekë për paketë.

Efekti pozitiv në të ardhurat e buxhetit të shtetit nga rritja e akcizës për vitin 2014 parashikohet të jetë rreth 3.3 miliardë lekë dhe nga 1,7 miliardë lekë në tre vitet në vijim nga rritja me 10 lekë/paketa. Si bazë për llogaritjen e efekteve, është marrë konsumi vjetor prej 3600 tonë cigare. 

2. Rritje e akcizës për duhanin me të dredhur. Bëhet fjalë për një produkt me trend rritës të konsumit, si me origjinë importi, ashtu edhe prodhimi vendas. Tashmë tregtimi i duhanit me të dredhur është më i kontrollueshëm, pas vendosjes së detyrimit të pajisjes me pullë akcize. Nga ana tjetër, ka një diferencë shumë të lartë (të pajustifikuar) midis akcizës që paguan ky produkt dhe akcizës së cigareve. Propozohet rritje e akcizës së duhanit me të dredhur në 3000 lekë për kg (nga 1500 aktuale) dhe rritje vjetore nga 700 lekë për 3 vitet në vijim. Efekti në të ardhura vlerësohet në rreth 200 milionë lekë për vitin 2014.
3. Rritje e akcizës për pijet alkoolike (jo birra).

Propozohet rritje në 5200 lekë e akcizës për vera spumante, shampanja dhe pijet e fermentuara dhe të gazuara (W300) dhe për pijet alkoolike të ndërmjetme (I000). 

4. Ndryshim i strukturës së taksimit të birrës, në përputhje me kuadrin ligjor europian. 

Do të mbahen vetëm dy intervale taksimi, nën 200 mijë dhe mbi 200 mijë HL në vit sasi, si për importin, ashtu dhe për prodhimin vendas. Nivelet propozohen të jenë përkatësisht 310 leke për HL për gradë alkooli dhe 710 lekë për HL për gradë alkooli. Efekti në të ardhura vlerësohet më rreth 300 milionë lekë. 

c) Taksat Nacionale
Propozohet rritje e taksës së qarkullimit mbi benzinën dhe gazoilin në masën 10 lekë/litri. Efekti i pritshëm në buxhet për vitin në vijim është rreth 5.6 miliardë lekë. Rritja është propozuar duke parë nivelin më të ulët që ka Shqipëria për këtë taksë në krahasim me vendet e tjera të0 rajonit. Kjo masë ndërmerret edhe si politikë në mbrojtje të mjedisit, si pasojë e reduktimit të konsumit të karburantit.
d) Taksat vendore
Ndryshime të rëndësishme propozohen lidhur me këtë grup taksash, në kuadër të zbatimit të objektivave të programit qeverisës.

· Propozohet shfuqizimi i taksës vendore të biznesit të vogël, aktualisht taksë lokale që paguhet nga subjektet me xhiro vjetore qarkullimi deri në 8 milionë lekë dhe mblidhet nga administrata tatimore vendore. Efekti negativ në të ardhurat e pushtetit vendor vlerësohet në rreth 2 miliardë lekë në vit. Kjo masë merret për t’i ardhur në ndihmë biznesit të vogël, në kushtet e rënda ekonomike që po kalon vendi dhe në veçanti, kjo kategori e biznesit në Shqipëri.
· Subjektet e biznesit të vogël (me xhiro vjetore nga 2 në 8 milionë lekë) do të taksohen me 7.5% mbi “fitimin”, sipas përcaktimeve të ligjit të ri të propozuar, që ndryshon ligjin për tatimin mbi të ardhurat. Ky tatim mblidhet nga administrata tatimore qendrore dhe të ardhurat u kalojnë organeve të pushtetit vendor. Efekti i pritshëm 1.2 është miliardë lekë.

· Propozohet dyfishim i taksës aktuale mbi ndërtesat (për qëllime tregtare), dhe heqja e diferencimit të taksimit sipas vitit të ndërtimit. Edhe kjo është taksë që mblidhet dhe administrohet nga organet e pushtetit vendor. Efekti i pritshëm në buxhet rreth 1.1 miliardë lekë të ardhura shtesë.

e) Tatimi mbi të ardhurat personale
TAP mbi pagat reformohet, duke zëvendësuar taksimin e sheshtë me një shkallë unike dhe me një prag përjashtimi me taksimin progresiv, sipas skemës së mëposhtme:

Reformimi i taksimit mbi pagat synon rritjen e drejtësisë së sistemit tatimor, duke shtuar barazinë horizontale midis individëve: për të ardhura më të larta detyrimi tatimor në përqindje është më i lartë dhe është në linjë me programin e qeverisë aktuale. 

Në vitin 2007, u zbatua taksa e sheshtë 10% tatim për të gjithë të punësuarit. Përse? Për dy arsye, sociale dhe ekonomike:

1. Zbatim i taksës së sheshtë për të ulur informalitetin në tregun e punës në Shqipëri;

2. Zbatim i taksës së sheshtë për të qenë në koherencë me politikat tatimore rajonale për të tërhequr investitorët e huaj.

Për më tepër, për të vazhduar më tej me uljen e taksave, incentiva më e fundit ishte ajo e muajit maj 2013, që gjithë të punësuarit me pagën në dhe nën 30 mijë lekë, të përjashtohen nga pagimi i taksës 10%. 

Në fakt, ky lloj tatimi i sheshtë nuk arriti asnjë nga synimet e tij. Evazioni fiskal dhe puna e zezë janë ende, dhe sot më shumë se kurrë, gangrena e politikës fiskale dhe zhvillimit të vendit.

Nuk ka një studim të mirëfilltë analitik, i cili lidh rritjen e investimeve në Shqipëri me taksën e sheshtë, për sa i përket tatimit mbi të ardhurat personale.

Formula e propozuar për zëvendësimin e taksës së sheshtë me tatim progresiv, mban në konsideratë programin e qeverisë  që vetëm 5% e të punësuarve në vend do të tatohen më shumë.

Taksimi progresiv konsiston në:

· sistemin e pandryshuar të taksimit të punësuarve me pagë deri në 30 mijë lekë në muaj; ata mbeten të përjashtuar nga tatimi mbi të ardhurat personale.

· paga 30 mijë lekë/muaji shërben si prag i parë i tatimit progresiv;

· pragu i dytë i prezantuar në formulë është paga mujore prej 130 mijë lekë. Të punësuarit në Shqipëri, të cilët deklarojnë pagë mbi 130 mijë lekë/muaj, përbëjnë rreth 3% të totalit të punësuarve. 

Në këtë pagë, pra të punësuarit me pagë nga 30 001 lekë/muaj deri në 130 mijë lekë muaji, tatimi do të zbatohet ndaj diferencës së pagës me pragun e parë 30 mijë lekë, ndërsa të punësuarit me pagë mbi 130 mijë lekë do të kenë tatimin që del deri në shumën 13,000 lekë plus tatimin mbi pragun 130 mijë lekë.
Kështu, tabela e tatimit mbi të ardhurat nga paga:
Ishte:
Tabela nr. 1. Tabela për tatimin mbi të ardhurat personale nga punësimi.

	E ardhura e tatueshme

(në muaj)
	
	Përqindje

	Mbi (lekë)
	Deri në (lekë)
	

	0
	30.000
	zero për qind

	30.001 +
	Më tepër
	+   10 për qind të shumës mbi 0 lekë


Bëhet: 

Tabela nr. 1. Tatimi mbi të ardhurat personale nga punësimi.
	E ardhura e tatueshme

(në muaj)
	
	      Përqindje

	Mbi (lekë)
	Deri në (lekë)
	 

	0
	30.000
	zero për qind

	30.001
	130.000
	+ 13 për qind të shumës mbi 30.001 lekë

	130.001
	Më tepër
	13,000 lekë + 23 për qind të shumës mbi 130.000 lekë


Efektet financiare në buxhetin e shtetit duke patur parasysh të dhënat e vitit 2013, parashikohen rreth minus 1.5 miliardë lekë.

Maksimumi i normës efektive të tatimit nuk e kalon normën e tatim fitimit (15%).

Sipas këtij skenari, norma efektive e kalon masën 10% për pagat mbi 130 000 lekë. Kjo do të thotë se pagat nën 130 000 lekë do të taksohen më pak se sa me skemën aktuale dhe pagat më të larta se 130 000 do të taksohen më shumë. 
Përqindja e të punësuarve sipas intervaleve të taksimit:

	Intervalet
	Numri
	Në % ndaj totalit

	0-30 000
	165,722 
	56.4 pa taksa

	30 001-130000
	173,150
	41.4

	130000-
	11,213
	2.8


Në draftimin e kësaj formule taksimi, ekspertët e Ministrisë së Financave konsultuan modelet e taksës progresive që aplikohet në disa vende të BE-së, me ekspertët e FMN-së.

f) Tatimi mbi fitimin

Norma e tatimit mbi fitimin propozohet të rritet 15% nga 10% që është aktualisht. Vendet e Ballkanit Perëndimor janë gjithashtu nën “erën” e rritjes së tatimit mbi koorporatën p.sh. Serbia do të rrisë në janar të 2013.
Ky propozim është në koherencë me formulën e taksimit progresiv në Shqipëri dhe me logjikën që individi që fiton më shumë, paguan më shumë taksa. E njëjta gjë është edhe me bizneset: bizneset e vogla do të paguajnë 7.5% tatim mbi të ardhurat e tyre personale, ndërsa bizneset e mëdha do të paguajnë 15% tatim mbi fitimin e tyre vjetor të tatueshëm.

 Norma prej 10%, e zbatuar në 2008, reflektoi orientimin e vendeve të rajonit drejt uljes së barrës tatimore për bizneset, me qëllim tërheqjen e investimeve të huaja, bërjen e më atraktiv për IHD-të dhe uljen e evazionit fiskal. Megjithatë, nuk është vërejtur që ulja në nivele kaq të ulëta të kësaj norme të ketë ndikuar në tërheqjen e investitorëve të huaj në vend, përkundrejt përqasjeve: taksa të ulëta përkundrejt krahut të lirë të punës në Shqipëri e vendet e Ballkanit Perëndimor. 
Për sa i përket uljes së evazionit fiskal në Shqipëri, sigurisht që kjo ulje nuk e dha efektin e dëshiruar. Nga 2.3% e PPB-së që ka qenë kjo taksë mesatarisht gjatë 4 viteve para uljes, në 7 vitet e zbatimit të kësaj norme të ulët, të ardhurat nga kjo taksë janë ulur në 1.4% të PPB-së dhe vetëm për vitin 2013 pritet të jetë 1.1.% e PPB-së.

Por reforma me tatim fitimin nuk do të mbetet vetëm këtu. Masa të tjera administrative do të ndërmerren paralelisht me këtë rritje norme, me qëllim që të sigurohet mirëmenaxhimi i subjekteve të tatimit mbi fitimin, me qëllim minimizimin e evazionit fiskal për këtë taksë. Kështu, së shpejti menaxhimi i tatimpaguesve të Mëdhenj do të bëhet nga kompani të veçanta autiditimi, të cilat do të përllogarisin detyrimet tatimore në emër të tyre. Kjo masë synon, ndër të tjera, eliminimin e praktikës disavjeçare në Shqipëri të biznesve shqiptare, të cilët mbajnë dy bilance, një për shtetin për të paguar taksa dhe një për vete me fitimin e tyre real tregtar.

II.3.1 Plani i të ardhurave 2014
Totali i të ardhurave planifikohet në nivelin e 363.96 miliardë lekë, me një rritje prej 14.5 për qind kundrejt të ardhurave të buxhetit të rishikuar për vitin 2013, ose në nivelin 26.1 për qind të PBB-së, nga ku:

· Të ardhurat nga tatimet e doganat parashikohet të jenë 260.6 miliardë lekë, me një rritje prej 18.5 për qind krahasuar me buxhetin e rishikuar te vitit 2013, ose rreth 18.7 për qind të PBB-së. 

· Të ardhurat nga fondet speciale, ku përfshihen kontributet e sigurimeve shoqërore e shëndetësore dhe të ardhurat për kompensimin në vlerë të pronarëve parashikohen në 63.8 miliardë leke, me një rritje prej 7.0 për qind krahasuar me buxhetin e rishikuar për vitin 2013, ose rreth 4.6 për qind e PBB-së.

· Parashikimi për të ardhurat nga pushteti lokal për vitin 2013 është 10.8 miliardë lekë, me një rritje prej 9.6 për qind kundrejt buxhetit të rishikuar për vitin 2013, ose 0.8 për qind e PBB-së. 

· Të ardhurat jo-tatimore parashikohen në masën 20.2 miliardë lekë, ose 1.4% të PBB-së.

· Të ardhurat nga ndihmat parashikohen rreth 8.5 miliardë lekë, ose 0.6 për qind e PBB-së.

Të ardhurat nga TVSH-ja
Të ardhurat në total nga TVSH-ja parashikohen në nivelin 119 miliardë lekë, me rritje 10.3 për qind kundrejt buxhetit të rishikuar për vitin 2013, ose rreth 8.5 për qind të shprehura si raport ndaj PBB-së. Parashikimi për TVSH-në bazohet në pritshmërinë e aktivitetit ekonomik për sektorë të veçantë të ekonomisë, në parashikimet e nivelit nominal të importeve, në prirjen historike të koeficientit të elasticitetit të këtyre të ardhurave ndaj nivelit nominal të importeve të mallrave, si dhe në pritshmëritë lidhur me përmirësimin administrativ në mbledhjen e kësaj takse. Efekt në të ardhurat e pritshme do të ushtrojnë dhe politikat tatimore, të analizuara në detaj më lart.

Të ardhurat nga tatimi mbi fitimin 

Të ardhurat ne total për tatim fitimin janë parashikuar në 23 miliardë për vitin 2014, nga 15 mld lekë që pritet të jenë në vitin 2013. Në raport me PBB-në, të ardhurat nga tatimi mbi fitimin arrijnë në rreth 1.6 për qind. Parashikimi për këtë zë është bazuar në parashikimin për rritjen e bazës së tatueshme e lidhur kryesisht me ecurinë e aktivitetit ekonomik, si dhe të përmirësimeve të pritshme në aspektin administrativ. Efekti i ndryshimit të normës tatimore (siç analizohet më lart) është rreth 7 miliardë lekë për vitin 2014.

Të ardhurat nga akciza
Të ardhurat që parashikohet të mblidhen nga akciza për vitin 2014, janë rreth 47.8 miliardë lekë, me rritje vjetore 36.5 për qind kundrejt buxhetit të rishikuar për vitin 2013, ose në nivelin 3.4 për qind të PBB-së. Efektin dominues në rritjen e të ardhurave e ka rritja e nivelit të taksimit për disa nga mallrat kryesore me akcizë në Republikën e Shqipërisë, si: cigaret, duhani me të dredhur, pijet alkoolike dhe birra. 

Tatimi mbi të ardhurat personale 

Nga tatimi mbi të ardhurat personale, parashikohet një nivel të ardhurash prej 28.5 miliardë leke, ose 5.9 për qind më pak se vlera e buxhetit të rishikuar për vitin 2013. Në raport me PBB-në, të ardhurat arrijnë në rreth 2.0 për qind. Të ardhurat do të ndikohen kryesisht nga reformimi i taksimit mbi pagat, nga tatim i sheshtë në tatim progresiv, siç shpegohet më lart. Efekti në të ardhura i reformës tatimore për TAP-in vlerësohet në 1.5 miliardë më pak në terma vjetorë.
Të ardhurat nga taksat nacionale dhe të tjera
Të ardhurat nga taksat nacionale për vitin 2014 parashikohet të jenë rreth 36.4 miliardë lekë, me rritje 39 për qind ndaj buxhetit të rishikuar për vitin 2013 (ose 2.6 për qind e PBB-së). Parashikimet për të ardhurat nga kjo taksë janë bazuar në parashikimet e rritjes së aktivitetit ekonomik, parashikimet për ecurinë e eksporteve, të cilat ndikojnë në mënyrë direkte të ardhurat nga renta minerare, trendi historik i rritjes së tyre dhe pritshmëria për përmirësimin administrativ në mbledhjen e saj. Efekt do të ushtrojë rritja e taksës së qarkullimit mbi benzinën dhe gazoilin, e vlerësuar në rreth 5.5 miliardë lekë shtesë për vitin e ardhshëm.

Të ardhurat nga taksa doganore
Për vitin 2014 parashikohet të mblidhen nga taksa doganore rreth 5.9 miliardë lekë, me një rritje prej 7.7 për qind krahasuar me buxhetin e rishikuar 2013. Pjesa më e madhe e efekteve negative të reduktimit të tarifave, për shkak të zbatimit të tarifave preferenciale nga reduktimet që rrjedhin nga marrëveshjet e tregtisë së lirë me vendet e rajonit (CEFTA), me Turqinë dhe me vendet e Bashkimit Europian, janë ezauruar, edhe pse do të vijojnë me ritme më të zbutura, kështu 
që ecuria e të ardhurave nga taksa doganore për vitin në vijim lidhet kryesisht me ecurinë e importeve të taksuara. 

Të ardhurat nga fondet speciale
Të ardhurat nga fondet speciale për vitin 2014 parashikohen në rreth 64.1 miliardë lekë, me një rritje prej 7.0 për qind krahasuar me shifrën e buxhetit të rishikuar për vitin 2013. Prej këtyre, të ardhurat nga kontributet e sigurimeve shoqërore dhe shëndetësore të parashikuara për vitin 2014 janë në nivelin 62.5 miliardë lekë, ose rreth 7.1 për qind më shumë se buxheti i rishikuar për vitin 2013, ndërsa rreth 1.6 miliardë lekë pritet të arkëtohen prej pagesave të legalizimit të pronave në fondin e të ardhurave për kompensimin në vlerë të pronarëve. Parashikimi i të ardhurave nga kontributet për vitin 2014 bazohet në parashikimet për rritjen e aktivitetit ekonomik, të punësimit, të nivelit të pagave, në uljen e vazhdueshme të informalitetit në tregun e punës dhe në efektin e pritshëm të heqjes së nivelit tavan për llogaritjen e kontributeve shëndetësore. 

Të ardhura nga pushteti vendor

Të ardhurat nga pushteti vendor për vitin 2014 pritet të arrijnë nivelin 10.8 miliardë lekë me një rritje prej 9.6 për qind ndaj buxhetit të rishikuar për vitin 2013, duke arritur nivelin 0.8 për qind të PBB-së. Parashikimi për këtë grup taksash është bazuar në parashikimin për rritjen ekonomike nominale, si dhe në përmirësimin e pritshëm administrativ në mbledhjen e të ardhurave, kryesisht lidhur me tatimet mbi pasurinë. Politikat tatimore që prekin këtë grup taksash pritet të kenë një efekt buxhetor neto prej 300 milionë lekë. 

Të ardhurat jo-tatimore

Parashikimi i të ardhurave jo-tatimore për vitin 2014 është 20.2 miliardë lekë ose 7.9 për qind më pak se në buxhetin e rishikuar për vitin 2013. Këtu bie në sy një rënie e nivelit të fitimit që transferohet nga Banka e Shqipërisë në buxhetin e shtetit, e cila historikisht ka qenë në nivelin rreth 5 miliardë lekë dhe për vitin 2014 parashikohet në nivelin 1.2 miliardë lekë.
Të ardhurat nga ndihmat

Parashikimi i të ardhurave nga ndihmat për vitin 2014 është 8.5 miliardë lekë, bazuar në informacionet për projektet të cilat pritet të financohen nga donatorët gjatë vitit 2014.

II.3.2 Planifikimi i shpenzimeve të buxhetit të vitit 2014
Planifikimi i shpenzimeve për vitin 2014, është bazuar në treguesit makroekonomikë  dhe fiskalë të shpjeguar më sipër.
Objektivat e paketës së Buxhetit 2014

Buxheti i vitit 2014 siguron:

· Vendosjen e stabilitetit makroekonomik e fiskal dhe nxjerrjen e vendit nga kriza e thellë;

· Vendosjen e një sistemi të shëndetshëm të menaxhimit financiar, i cili nuk do të lejojë krijimin dhe mbartjen e detyrimeve të prapambetura financiare, kryesisht ndaj biznesit, si dhe do të realizojë shlyerjen graduale të stokut të detyrimeve të krijuara tashmë;

· Rivendosjen e stabilitetit makroekonomik e fiskal, nëpërmjet mbështetjes së vazhdueshme buxhetore ndaj sektorëve prioritarë, të tillë si: arsimi, shëndetësia, bujqësia dhe infrastruktura.

Përfitimet e publikut dhe biznesit nga paketa e Buxhetit 2014

· Publiku do të ketë një qeveri më të vogël, por më eficiente dhe më pak burrokratike;

· Çdo politikë e re buxhetore/financiare do të reflektojë edhe opinionin e publikut, biznesit apo shoqërisë civile;

· Pasuritë kombëtare do të jenë burim i mirëqenies së publikut dhe jo e grupimeve të caktuara;

· Do të shlyhen detyrimet e prapambetura të qeverisë ndaj biznesit për punë dhe shërbime publike të kryera, si dhe rimbursim i TVSH-së dhe tatim fitimit prej rreth 39 miliardë lekë. Kjo do krijojë hapësirë për më shumë likuiditet dhe investime, që doemos çojnë në më shumë kredi dhe punësim në të ardhmen.

· Përfitimet sociale do të shkojnë tek ata që e meritojnë, jo tek ata që paguajnë për ta përfituar;

· Arsimi do të marrë prioritet duke u fokusuar drejt atij profesional, me qëllim sigurimin e një lidhjeje më të mirë mes tregut të punës dhe arsimimit të brezit të ri;

· Shëndetësia do të ofrojë shërbime publike më cilësore, nëpërmjet sigurimit të një mbështetjeje të veçantë ndaj shërbimit spitalor dhe kryerjes së diagnostifikimit falas;

· Fermerët do të përfitojnë subvencionim, në përputhje me nivelin e prodhimit bujqësor të realizuar;

· Shtresat në nevojë do të kompensohen nëpërmjet skemave sociale më transparente dhe ekonomike;
· Do hiqet tatimi i biznesit të vogël;
· Do të ulet tatim fitimi i biznesit të vogël nga 10 në 7.5%.
Parashikimet e treguesve të shpenzimeve buxhetore për vitin 2014 

Bazuar në nivelin e të ardhurave buxhetore dhe nivelin e burimeve të financimit të deficitit, shpenzimet e përgjithshme buxhetore për vitin 2014 parashikohen në masën rreth 455.6 miliardë lekë ose 32.7 për qind e PBB-së. Në bazë të vlerësimit të kërkesave buxhetore të njësive të qeverisjes së përgjithshme, si dhe duke respektuar burimet financiare të parashikuara dhe nivelin e deficitit (e rrjedhimisht edhe atë të borxhit), treguesit e shpenzimeve buxhetore sipas zërave paraqiten në paragrafët e mëposhtëm. Ndërkohë që: 

· Shtojca 1 – paraqet grafikisht ecurinë e të gjithë zërave të shpenzimeve buxhetore në vitet e fundit, në vlerë absolute, në raport me shpenzimet korrente dhe shpenzimet totale buxhetore, si edhe në raport me Produktin e Brendshëm Bruto (PBB);

· Shtojca 2 – paraqet formatin e tabelës 1 të ligjit të buxhetit, por të detajuar për çdo kategori shpenzimesh (personel, operative, kapitale), për periudhën 2012-2014.
Shpenzimet e personelit janë parashikuar në masën 74 miliardë lekë për vitin 2014, ose 5.3 për qind e PBB-së. Në këtë zë të shpenzimeve përfshihet: 

· Fondi i pagave dhe sigurimeve shoqërore në masën rreth 71,9 miliardë lekë për 86,500 punonjës buxhetorë. Ky fond është parashikuar duke marrë në konsideratë koston aktuale të pagave të punonjësve të administratës publike, si dhe shtrirjen në nivel vjetor të rritjes së miratuar në gusht 2013. Ky fond përmban gjithashtu edhe një kosto shtesë që vjen nga eliminimi i kufirit të sipërm të pagës për efekt të pagesës së kontributeve shëndetësore, me një efekt rreth 150 milionë lekë. Gjithashtu, në këtë fond janë parashikuar disa politika specifike sektoriale;

· Zbatimi i politikës së rritjes së pagave të sistemit gjyqësor dhe atij të prokurorisë, duke filluar nga data e hyrjes në fuqi të ligjit përkatës (janar 2014), me një efekt prej 200 milionë lekë; 

· Zgjerimi i administratës së sistemit gjyqësor për funksionimin e gjykatës administrative, për të cilën është parashikuar një fond prej 60 milionë lekë për një staf të shtuar prej 40 punonjësish; 

· Kalimi si institucion buxhetor i Agjencisë Kombëtare të Burimeve Natyrore (AKBN) me një staf prej 130 punonjësish.

· Parashikimi nuk përmban fond për rritje të përgjithshme pagash në administratën publike. Gjithsesi, në këtë buxhet është parashikuar një fond prej 1 miliardë lekë, për rritjen e pagave të policisë së shtetit, mbështetje kjo kundrejt një sektori tejet prioritar në kushtet aktuale, ku rendi dhe siguria janë nga elementet më thelbësore dhe njëkohësisht parakusht për rritjen ekonomike. 

· Fondi i veçantë i parashikuar në masën 2 për qind të fondit të pagave, i cili do të përdoret kryesisht për ndihma të menjëhershme. Ndërsa, shpërblimi i punonjësve për rezultate të mira në punë, parashikohet mesatarisht jo më shumë se 10 mijë lekë në vit për punonjës. 

Në shpenzimet e mësipërme të personelit, nuk janë marrë në konsideratë reduktimet që janë bërë në administratën publike, pasi është një proces në zhvillim e sipër. Rrjedhimisht, fondet që do të kursehen në përfundim të këtij procesi, do të përdoren pjesërisht për të përballuar kompensimet financiare të punonjësve që reduktohen. Pra, efektet financiare të këtij reduktimi do të ndihen në buxhet në vitin 2015.
Shpenzimet për interesa janë bazuar në fluksin e huamarrjes së brendshme dhe të huaj, si dhe në nivelin e parashikuar të normës së interesit. Për pasojë, shpenzimet për këtë zë parashikohen në nivelin rreth 3.3 për qind të PBB-së.

Shpenzimet operative dhe të mirëmbajtjes për qeverisjen qendrore për vitin 2014 (pa përfshirë shpenzimet që realizohen nga institucione publike që kanë si burim financimi të ardhurat jashtë limitit), janë parashikuar në masën 30.8 miliardë lekë ose rreth 2.2% për qind të PBB-së. Në vlerësimin e këtyre shpenzimeve, janë marrë si bazë shpenzimet e buxhetit fillestar 2013, me një rritje prej rreth 4.5 për qind. Në këtë zë janë përfshirë edhe disa elemente që lidhen me detyrimet e qeverisë shqiptare për shtesë kapitali në Agjencinë e Sigurimit të Depozitave dhe Bankën e Detit të Zi për Tregti dhe Zhvillim, apo zbatimi i kontratës me kompaninë Crown Agents për përmirësimin e administratës doganore, të cilat janë specifika vetëm të vitit 2014. Gjithashtu, në këtë zë është reflektuar edhe kalimi i Spitalit Ushtarak nga varësia e Ministrisë së Shëndetësisë në atë të skemës së sigurimeve shëndetësore. Këto shpenzime do të orientohen kryesisht në rritjen e shpenzimeve të funksionimit dhe mirëmbajtjes të sektorëve prioritarë si: arsim, shëndetësi, bujqësi dhe infrastrukturë, duke aplikuar një normë të diferencuar rritjeje nga 4-5 për qind. Sektorët e tjerë janë parashikuar me një rritje prej rreth 2 për qind. Ndërkohë, shpenzimet administrative të planifikuara për programin “Planifikim, Menaxhim dhe Administrim” nuk kanë pësuar rritje, duke mbajtur në konsideratë disiplinimin e menaxhimit të këtyre fondeve dhe si pasojë, përcaktimin e tyre në nivelin optimal për funksionimin normal të institucioneve buxhetore. 

Reforma e decentralizimit fiskal për vitin 2014, synon  rritjen e të ardhurave nga taksat dhe tarifat vendore, si dhe rritjen e autonomisë financiare për pushtetin vendor. Të ardhurat nga taksat dhe tarifat vendore parashikohen të jenë rreth 1,646 milionë lekë më të mëdha, ose 13.2 % më të larta se të vitit 2013. 

Në  vitin 2014, do të hiqet taksa vendore e biznesit të vogël, por efektet e saj në buxhetin vendor do të kompensohen nëpërmjet tatimit të thjeshtuar mbi fitimin e biznesit të vogël  dhe nga transferta e pakushtëzuar.

Shpenzimet e buxhetit vendor për vitin 2014 janë parashikuar në masën 33 miliardë lekë ose 2.4 për qind e PBB-së. Në këtë zë është përllogaritur rritja e transfertës së pakushtëzuar për njësitë vendore, në raport me vitin 2013 me rreth 2.2%, është shtuar 700 milionë lekë si efekt neto i ndryshimit të taksës mbi biznesin e vogël, janë shtuar grantet konkurruese për 1,850 milion leke. 
Në buxhetin e vitit 2014, është vazhduar me përmirësime në mënyrën e llogaritjes së transfertës së pakushtëzuar për çdo njësi të qeverisjes vendore. Në ndryshim nga viti 2013, të dhënat për popullsinë janë marrë nga të dhënat e regjistrit të gjendjes civile dhe jo nga ato të Census-it, për të cilat janë paraqitur ankesa dhe kundërshtime nga njësitë e qeverisjes vendore. Në formulën e transfertës së pakushtëzuar për ndarjen e grantit për njësitë e qeverisjes vendore, në projektbuxhetin e vitit 2014, janë bërë edhe disa përmirësime të tjera cilësore si: 

· garantimi i çdo njësie vendore për të përfituar fonde jo më pak se 101 për qind të vitit 2013; 

· rritjen e kufirit të garancive minimale të fondeve për frymë për bashkitë nga 3,050 lekë në vitin 2013, në 3,220 lekë në vitin 2014, ose rritjen e kufirit në masën 5.6 për qind; 

· për komunat nga 1,700 lekë në vitin 2013, në 2,000 lekë në vitin 2014, me një rritje prej 11.8 për qind; 

· Janë nxitur financiarisht me një koeficient favorizues bashkitë që janë në UNESCO.

Nëpërmjet rishikimit të kritereve për Fondin e Zhvillimit të Rajoneve dhe përdorimit të incentivave financiare, do të nxitet reforma e ndarjes së re territoriale. Gjatë vitit 2014, në bashkëpunim edhe me donatorët që asistojnë pushtetin vendor, do të hartohet një ligj integral për financat vendore. Në aneksin 3, do të gjeni shpjegime më të hollësishme për buxhetin vendor. 

Shpenzimet e fondeve speciale. Këtu përfshihen shpenzimet totale për fondet e sigurimeve shoqërore, shëndetësore dhe kompensimin në vlerë të ish-pronarëve, të cilat kapin një vlerë prej 136.3 miliardë lekë. 

Niveli i shpenzimeve për Skemën e Sigurimeve Shoqërore për vitin 2014, parashikohet në masën 100.8 miliardë lekë. Këto shpenzime janë përllogaritur mbi bazë pasive për të gjithë skemën ekzistuese, duke i shtuar njëkohësisht mbi bazë vjetore edhe koston e rritjes së pensioneve në muajin gusht 2013, si edhe duke marrë parasysh rritjen e numrit të pensionistëve të rinj. Për politikën e rritjes së pensioneve është parashikuar një fond prej 1 miliardë lekë, që mbulon rritjen e parashikuar të të gjitha pensioneve.

Lidhur me këtë skemë, shihet e domosdoshme nevoja e reformimit të saj. Në vlerësimin e fundit të Bankës Botërore, propozohen disa aspekte të reformave që mund të ndërmerren në këtë fushë, efektet e të cilave janë afatmesme dhe afatgjata dhe në të njëjtën kohë, mbartin një efekt të konsiderueshëm financiar. Kështu, si fillim, për vitin 2014 synohet të propozohen disa axhustime në skemën e sigurimit suplementar, si dhe në rishikimin e disa skemave të kompensimeve që janë shumë të hershme në kohë. Në aneksin 1, do të gjeni shpjegime më të hollësishme për buxhetin e sigurimeve shoqërore.

Ndërsa, shpenzimet e Skemës së Sigurimeve të Kujdesit Shëndetësor për vitin 2014 janë parashikuar në masën 32.9 miliardë lekë. Në këtë përllogaritje është marrë parasysh skema aktuale e sigurimit shëndetësor me një rritje prej 3 për qind, si dhe është zbritur efekti i eliminimit të TVSH-së në masën 10 për qind për medikamentet, duke filluar nga muaji prill 2014. Gjithashtu, në këtë skemë është përfshirë edhe një fond prej 1.5 miliardë lekë, i cili do të sigurojë realizimin e disa prioriteteve të deklaruara për vitin 2014, të tilla si: 

· furnizim më i mirë me medikamente për shërbimin e onkologjisë dhe kardiologjisë dhe

· diagnostikim falas për grup-moshën 40-60 vjeç. 

Njëkohësisht, në skemën e sigurimeve shëndetësore për vitin 2014 do të përfshihet edhe Qendra e Traumës (ish- Spitali Ushtarak) me rreth 598 milionë lekë, fonde të cilat janë transferuar nga Ministria e Shëndetësisë. Në aneksin 2 do të gjeni shpjegime më të hollësishme për buxhetin e sigurimeve shëndetësore.

Njëkohësisht, shpenzimet për Fondin e Kompensimitnë vlerë të ish-Pronarëve, parashikohet në total në masën prej 1.6 miliardë lekë, prej të cilave 300 milionë lekë financohen nga buxheti i shtetit, ndërsa pjesa tjetër parashikohet të mbulohet me të ardhurat e krijuara nga procesi i legalizimit të pronave (ALUIZNI).

Shpenzime të tjera sociale. Këtu përfshihen fondet për pagesën e papunësisë, aftësisë së kufizuar, ndihmës ekonomike dhe dëmshpërblimin e ish-të përndjekurve politikë.

· Shpenzimet për pagesën e papunësisë parashikohen në të njëjtin nivel sikurse dhe vitet e kaluara, në masën 1 miliardë lekë. 

· Shpenzimet për pagesën e ndihmës ekonomike dhe aftësisë së kufizuar parashikohen të rriten në nivelin 19 miliardë lekë, nga 17.4 miliardë në buxhetin e vitit 2013, duke mbajtur në konsideratë edhe detyrimet e mbartura nga viti 2013.  Ndërkohë, synohet që gjithë skema e ndihmës ekonomike dhe e pagesës së paaftësisë t’i nënshtrohet një procesi rrënjësor rivlerësimi, duke rishikuar si procedurat e përfitimit të një statusi të tillë, ashtu edhe instrumentet dhe mekanizmat e kontrollit dhe monitorimit të saj, me qëllim eliminimin e abuzivitetit në skemë.
· Për ish-të përndjekurit është parashikuar një fond prej 1.8 miliardë lekë, i cili mbulon pjesërisht pagesën për këstin e dytë të dëmshpërblimit, i cili është në proces nga viti 2013. 

· Së fundi, këtë vit është shtuar edhe fondi prej 1.1 miliardë lekë, si kompensim për shtresat në nevojë, në mbështetje të politikave të reja lidhur me reduktimin e TVSH-së për energjinë, për shportën e ushqimeve, etj.


Shpenzimet për subvencione janë parashikuar në masën 1.6 miliardë lekë, kryesisht për të mbuluar një pjesë të shpenzimeve të veprimtarisë hekurudhore dhe atë te ujësjellësave, subvencionimin e librit për një kategori të caktuar të nxënësve, veprimtarinë e shërbimeve qeveritare etj. Sidoqoftë, në përputhje me rekomandimet e vazhdueshme të institucioneve ndërkombëtare lidhur me reduktimin e këtij zëri të shpenzimeve dhe rritjen e eficiencës së tyre, gjykojmë se lind nevoja e hartimit sa më parë të një plani kombëtar masash e gjithpërfshirës për këtë qëllim.


Niveli i fondit rezervë të Këshillit të Ministrave dhe Kontigjencës për ruajtjen e deficitit për vitin 2014, parashikohet të jetë në masën 4.5 miliardë lekë, përkatësisht 1.5 miliardë fond rezervë i Këshillit të Ministrave dhe 3 miliardë lekë fond kontigjence për ruajtjen e deficitit. Për sa i përket fondit kontigjencë për ruajtjen e deficitit, propozojmë që shpërndarja e tij të bëhet me vendim të Kuvendit dhe jo të Këshillit të Ministrave, me qëllim monitorimin optimal të çdo lloj ndryshimi eventual të nivelit të deficitit të brendshëm dhe borxhit publik. 

Shpenzimet kapitale për vitin 2014 në tërësi parashikohen në masën 84.4 miliardë lekë ose 6% e PBB-së. Në këtë shumë përfshihen shpenzimet kapitale të ministrive dhe institucioneve të ndryshme në masën 66.5 miliardë lekë, pagesat e prapambetura për infrastrukturën në masën 12 miliardë lekë dhe investimet për fondin e Zhvillimit Rajonal në masën 5.9 miliardë lekë. Përmes këtij fondi parashikohet të përmbushen detyrimet e TVSH-së dhe kostos lokale për projektet e huaja, si dhe një pjesë e kostove të projekteve në vijim. Gjithashtu në këtë fond do te përfshihen edhe projekte zhvillimi në sektorë prioritare, si dhe projekte në favor të zhvillimit rajonal. Nga ky fond investimesh ndërsa investimet me burime të huaja parashikohen 38.6 milione leke ose 2.8 për qind të PBB-së.
Shpërndarja e fondeve buxhetore sipas prioriteteve të qeverisë

Bazuar në shpërndarjen e shpenzimeve publike midis ministrive, vlerësohet se në vitin 2014 niveli i shpenzimeve publike do të shënojë rritje për sektorët prioritarë. Kështu, sektori i arsimit do të arrijë nivelin 2.9 për qind të PBB-së, ndërkohë që shpenzimet në sektorin e shëndetësisë parashikohet të arrijnë në 2.8 për qind të PBB-së. Gjithashtu, shpenzimet për sektorin e bujqësisë parashikohet të rriten në nivelin 0.6 për qind të PBB-së, ku ia vlen të theksohet shtesa prej 600 milionë lekë për fondin e kompensimit të fermerëve nga heqja e TVSH-së për inputet bujqësore. Ndërsa sektori i infrastrukturës parashikohet të arrijë nivelin 4.24 për qind e PBBsë.

Detyrimet e prapambetura. Së fundi, është vlerësuar se një nga dobësitë e sistemit të menaxhimit financiar publik është krijimi i detyrimeve të prapambetura. Për këtë qëllim, Ministria e Financave ka ndjekur një proces intensiv të evidentimit, vlerësimit dhe auditimit të tyre. Si rezultat, kemi një raport të plotë të kompanisë Deloitte për detyrimet e prapambetura të buxhetit të shtetit ndaj biznesit privat vendas dhe të huaj për punime e shërbime publike, e cila kap vlerën 24.6 miliardë lekë. Sipas këtij raporti, rreth 65% të këtij detyrimi apo në vlerën rreth 16 miliardë lekë, buxheti i shtetit i detyrohet projekteve të infrastrukturës, 17% të tij e ka ndaj kompanive të farmaceutikës dhe pajisjeve mjekësore, 8.42% ndaj ndërtimit të shkollave. Ndërkohë që, deri tani nga administrata tatimore është evidentuar dhe kontrolluar një detyrim në masën 22.8 miliardë lekë për zërat që kërkojnë rimbursim të TVSH-së, si dhe tatim fitimit. Deri në këto nivele, këto detyrime janë bërë pjesë e këtij buxheti, duke u përcaktuar edhe burimi i financimit të tyre. Ndërkohë, Ministria e Financave është duke përfunduar Strategjinë e Pagesës së këtyre detyrimeve, proces i cili jo vetëm do të auditohet, certifikohet nga ministritë e linjës, por do të auditohet mbi bazë risku edhe nga një kompani audituese me eksperiencë ndërkombëtare, e cila do të rekrutohet me një proces të hapur tenderimi. Vendimmarrja, si dhe raportimi mujor mbi kontratat që do të paguhen, do të jetë kompetencë e një komiteti ndërministror, i cili do të mbikëqyrë të gjithë procesin. Kontrolli i Lartë i Shtetit është mëse i mirëpritur në këtë proces kaq të rëndësishëm për buxhetin dhe ekonominë shqiptare.
III. PERFORMANCA E BORXHIT PUBLIK
III.1 Ecuria e stokut të borxhit publik
Borxhi publik i qeverisë qendrore në fund të shtatorit 2013, vlerësohet të jetë 871,858 milionë lekë ose 64.75% e PBB-së. Ky borxh përbëhet nga borxhi i brendshëm dhe i jashtëm që janë vlerësuar përkatësisht 37.15% dhe 27.60% e PBB-së. Ndërkohë, ky borxh deri në fund të vitit 2013, pritet që të arrijë në nivelin 67.70% në raport me PBB-në, ku borxhi i brendshëm do të ketë peshën më të madhe për sa i përket rritjes. Në tabelën e mëposhtme, paraqitet ecuria e përbërjes së borxhit publik të qeverisë qendrore që prej vitit 2009, ndërkohë që është përfshirë edhe parashikimi për fundin e vitit.

Tabela 1. Dinamika e stokut të borxhit në vite.
	*në milionë lekë 
	2009
	2010
	2011
	2012
	Q2 2013
	Q3 2013
	Dhjetor 2013
(Prsh)

	Stoku i Borxhit Total
	682,546
	715,371
	772,517
	827,981
	871,538
	871,858
	911,546

	Stoku i Borxhit të Brendshëm
	415,028
	407,372
	438,582
	470,358
	499,886
	500,228
	532,596

	Stoku i Borxhit të Jashtëm
	267,518
	307,999
	333,935
	357,622
	371,652
	371,629
	378,950

	PBB
	1,148,082
	1,222,462
	1,282,255
	1,316,741
	1,346,519
	1,346,519
	1,346,519

	Borxhi Total/PBB
	59.45%
	58.52%
	60.25%
	62.88%
	64.73%
	64.75%
	67.70%

	Borxhi i Brendshëm/PBB
	36.15%
	33.32%
	34.20%
	35.72%
	37.12%
	37.15%
	39.55%

	Borxhi i Jashtëm/PBB
	23.30%
	25.19%
	26.04%
	27.16%
	27.60%
	27.60%
	28.14%


Burimi: Ministria e Financave.
Politika për financimin e deficitit të buxhetit ka çuar në përmbushjen e nevojave për huamarrje të brendshme në tregun vendas, kryesisht gjatë gjashtëmujorit të parë dhe njëkohësisht ka qenë shumë e rëndësishme për menaxhimin e likuiditetit për shkak të tendencave të të ardhurave në buxhet dhe zhvillimeve të shpejta të shpenzimeve. Gjatë gjashtëmujorit të parë, ka pasur rënie të të ardhurave me rreth 13 miliardë lekë, shoqëruar me rritjen e shpenzimeve, gjë e cila ka ushtruar presion mbi rritjen e deficitit dhe të huamarrjes. Konkretisht, në fund të gjashtëmujorit, huamarrja e brendshme rezulton në 25,16 miliardë lekë ose 90% të totalit të financimit me huamarrje të brendshme të 2013. Ndërkohë, me rishikimin e buxhetit për vitin 2013, huamarrja e brendshme u rrit me 24.8 miliardë lekë dhe deri në fund të muajit nëntor është realizuar në nivelin 41.92 miliardë lekë, nga të cilat 107.14% janë siguruar nëpërmjet emetimit të obligacioneve dhe 7.14% është ulur nga emetimi i bonove te thesarit. Për herë të parë, në muajin tetor u zhvillua ankandi për emetimin e obligacioneve 10-vjeçare, ankand i cili u realizua me sukses si rrjedhojë e kërkesës së lartë të tregut për këtë instrument dhe pjesëmarrjes së gjerë të investitorëve. 

Huamarrja e re është realizuar plotësisht me obligacione. Që në fillim të vitit 2013, mbahet parasysh një nga objektivat e strategjisë së borxhit publik, që shtesa e huamarrjes, përveç financimit të projekteve, do të realizohet në tregun e brendshëm.  

Huamarrja e planifikuar sipas ligjit të rishikuar të buxhetit për vitin 2013 është 52,822 milionë lekë dhe gjatë 10-mujorit të vitit është realizuar në masën e 79.36% ose 41,920 milionë lekë. 

 Tabela 2. Financimi i borxhit me instrumente.


	 *ne ALL
	Mars 2013
	Qershor 2013 
	Shtator 2013 
	Nentor 2013

	 
	 
	 
	 
	 

	Financimi i Deficitit
	18,931,768,571
	25,162,766,415
	25,476,280,318
	41,919,555

	Nga i cili:
	 
	 
	 
	 

	Instrumenta Financiare Gjithsej
	18,931,768,571
	25,162,766,415
	25,476,280,318
	41,919,555

	 Bono Thesari Gjithsej
	3,611,400,289
	3,134,498,133
	-1,180,382,425
	-2,994,520

	  - Bono Thesari Lekë
	3,611,400,289
	3,134,498,133
	-1,011,348,475
	-2,825,486

	  - Bono Thesari Euro
	0
	0
	-169,033,950
	-169,034

	Obligacione Gjithsej
	15,320,368,282
	22,028,268,282
	26,656,662,743
	44,914,075

	  - Oblig.e qeverisë 2-vjeçare
	1,850,000,000
	1,200,000,000
	700,000,000
	2,298,200

	  - Oblig.e qeverisë 3-vjeçare
	4,009,590,921
	6,867,490,921
	8,067,490,921
	10,039,765

	  - Oblig.e qeverisë 5-vjeçare
	2,509,077,361
	4,009,077,361
	4,937,471,822
	8,137,472

	  - Oblig.e qeverisë 7-vjeçare
	6,951,700,000
	9,951,700,000
	12,951,700,000
	16,160,649

	  - Oblig.e qeverisë 10-vjeçare
	0
	0
	0
	8,277,989

	Kredi Direkte
	0
	0
	0
	0


Burimi: Ministria e Financave.
Huamarrja e re në periudhën janar- nëntor të vitit 2013 ka sjellë ndryshime në strukturën e financimit të deficitit. Kjo sepse është realizuar në masën 7.14% me bono thesari dhe  107.14% me obligacione afatgjata. Kryesisht rreth 38.6% e totalit të huamarrjes në tregun e brendshëm për njëmbëdhjetë muajt e parë të vitit 2013 ështe realizuar me obligacione 7-vjeçare, 24% me obligacione 3-vjeçare, 19.7% me obligacione 10-vjeçare dhe me obligacione 5-vjeçare 19.4%.

Duke marrë në kosideratë këto karakteristika të portofolit të borxhit të brendshëm, arrijmë në konkluzionin që portofoli mbetet ende i ekspozuar ndaj riskut të rifinancimit. Huamarrja e re e këtij 11-mujori ka ndikuar pozitivisht në uljen e riskut të rifinancimit dhe riskut të normave të interesit, për arsye se janë emetuar në mënyrë të konsiderueshme instrumente afatgjatë. Gjithsesi, tregu mbetet i pasigurt në investimet me afat më të gjatë maturimi, pasi pjesëmarrja e investitorëve në këto ankande mbetet ende në numër të kufizuar.

Gjatë tremujorit të parë të vitit 2013, janë emetuar garanci në tregun e brendshëm në favor të KESH sh.a me vlerë 4.2 miliardë lekë, ndërsa në tremujorin e dytë dhe të tretë të vitit 2013 pothuajse nuk ka pasur emetime të garancive në tregun e brendshëm. Për sa i përket garancive të jashtme, gjatë nëntë muajve të parë të vitit 2013, ato janë ulur me rreth 4.5 miliardë lekë, ndërkohë që do vazhdojnë të ulen me vlera të papërfillshme deri në fundin e vitit 2013. Në total, kemi të bëjmë me një rritje të garancive të emetuara me 24 pikë përqindje në raport me PBB-në. 

Tabela 3. Borxhi shtetëtëror dhe garancitë.
	Në Milionë lekë
	2009
	2010
	2011
	2012
	 Q2 2013
	Q3 2013
	Dhjetor 2013
(Prsh)

	Stoku i Borxhit të Brendshëm Shtetëror
	409,501
	401,821
	429,925
	454,695
	479,899
	480,205
	507,596

	Stoku i Borxhit të Jashtëm Shtetëror
	227,271
	268,124
	294,276
	319,833
	338,367
	338,624
	346,060

	Stoku Total Shtetëror
	636,772
	669,945
	724,201
	774,528
	818,266
	818,829
	853,656

	Garancitë e Brendshme
	5,527
	5,551
	8,657
	15,663
	19,986
	           20,023 
	25,000

	Garancitë e Jashtme
	40,247
	39,875
	39,659
	37,790
	33,285
	33,006
	32,890

	Garancitë Total 
	45,774
	45,426
	48,316
	53,453
	53,271
	53,029
	57,890

	GDP
	1,148,082
	1,222,462
	1,282,255
	1,316,741
	1,346,519
	1,346,519
	1,346,519

	Stoku Borxhit Brendshëm të Qeverisë Shtetëror/PBB
	35.67%
	32.87%
	33.53%
	34.53%
	35.64%
	35.66%
	37.70%

	Stoku  Borxhit Jashtëm të Qeverisë Shtetëror/PBB
	19.80%
	21.93%
	22.95%
	24.29%
	25.13%
	25.15%
	25.70%

	Stoku shtetëror i Qeverisë Shteteror/PBB
	55.46%
	54.80%
	56.48%
	58.82%
	60.77%
	60.81%
	63.40%

	Garancitë e Brendshme/PBB
	0.48%
	0.45%
	0.68%
	1.19%
	1.48%
	1.49%
	1.86%

	Garancitë e Jashtme/PBB
	3.51%
	3.26%
	3.09%
	2.87%
	2.47%
	2.45%
	2.44%

	Garancitë Total /PBB
	3.99%
	3.72%
	3.77%
	4.06%
	3.96%
	3.94%
	4.30%


Burimi: Ministria e Financave.
III.2. Analiza e treguesve të riskut
Për sa i përket treguesve të riskut, ato kanë qenë në trend pozitiv, si rezultat i emetimit të instrumenteve afatgjata. Si rezultat, numri i ditëve në maturim parashikohet rreth 520 për fundin e vitit 2013, duke u rritur me më shumë se120 ditë krahasuar me fillimin e këtij viti.

Në grafikun e mëposhtëm, ilustrohet ecuria e treguesve të mësipërm.

Figura 1. 

Yield-i mesatar i ponderuar (YMP, kostoja mesatare e portofolit të borxhit të brendshëm) ka pasur një përmirësim gjatë nëntëmujorit të vitit 2013 krahasuar me po të njëjtën periudhë të vitit 2012. Ky tregues ka ardhur duke u ulur nga intervali ç7.93 - 7.99%] për nëntëmujorin e vitit 2012, në nivelin ç7.15% - 7.81%], duke e krahasuar me të njëjtën periudhë të vitit 2013, duke përmirësuar në këtë mënyrë koston mesatare të portofolit të borxhit në tregun vendas. Gjithsesi, portofoli vazhdon të jetë i ndjeshëm ndaj luhatjeve të  normave të interesit, pasi kjo ulje e yield-it mesatar të ponderuar i atribuohet likuiditetit të përkohshëm në tregun bankar, si rezultat i pasigurive të sistemit për sa i perket kreditimit të ekonomisë.

Vlen të theksohet se ecuria e treguesve ka qenë pozitive, por qëndrueshmëria në aspektin afatgjatë për përmirësimin e tyre mbetet ende një sfidë në tregun e brendshëm dhe zhvillimet e tij. 

III.3. Portofoli i borxhit të brendshëm
Në tabelën 5 paraqitet kompozimi i stokut të borxhit të brendshëm sipas llojit të instrumenteve si më poshtë: 

Tabela 4. Portofoli i borxhit të brendshëm.
	 
	Viti 2010
	Viti 2011
	Viti 2012
	Mars ‘13
	Qershor 2013
	Shtator 2013
	Tetor 2013

	Stoku i Borxhit
	407,372
	438,581
	470,358
	493,512
	499,886
	500,228
	510,642

	Bonot e Thesarit
	231,436
	241,385
	250,352
	253,978
	253,547
	249,249
	247,868

	Obligacionet
	170,385
	188,539
	204,343
	219,645
	226,352
	230,956
	242,864

	Rivlerësimi i Valutës
	0
	0
	0
	0
	0
	0
	0

	Kredi Direkte
	0
	0
	0
	0
	0
	0
	0

	Garancitë
	5,551
	8,657
	15,663
	19,889
	19,986
	20,023
	19,910

	Bonot e Thesarit
	56.81%
	55.04%
	53.23%
	51.46%
	50.72%
	49.83%
	48.54%

	Obligacionet
	41.83%
	42.99%
	43.44%
	44.51%
	45.28%
	46.17%
	47.56%

	Rivlerësimi i Valutës
	0.00%
	0.00%
	0.00%
	0.00%
	0.00%
	0.00%
	0.00%

	Kredi Direkte
	0.00%
	0.00%
	0.00%
	0.00%
	0.00%
	0.00%
	0.00%

	Garancite
	1.36%
	1.97%
	3.33%
	4.03%
	4.00%
	4.00%
	3.90%


Burimi: Ministria e Financave.
Për sa i përket kompozimit të portofolit të borxhit të brendshëm sipas llojit të titujve, ajo që vihet re është se pjesa përbërëse e bonove të thesarit në totalin e borxhit të brendshëm është ulur nga 53.23% në vitin 2012, në nivelin prej 48.54% në muajin tetor të vitit 2013. Ndërkohë, është rritur pesha specifike e obligacioneve në stokun e borxhit të brendshëm nga 43.44% në vitin 2012, në 47.56% në dhjetëmujorin e vitit 2013. Gjatë kësaj periudhe kohore, vihet re se po ngushtohet diferenca në peshën specifike ndërmjet instrumenteve afatshkurtra dhe atyre afatgjata. 

III.4. Mbajtësit e borxhit
Edhe gjatë dhjetë muajve të vitit 2013, ka vazhduar tendenca pozitive e rritjes së numrit të pjesëmarrësve në tregun primar të letrave me vlerë të qeverisë, duke sjellë një thellim të diversifikimit të portofolit nga pikëpamja e mbajtësve të tij. Gjatë periudhes janar- tetor të vitit 2013, vihet re një tendencë në rritje e peshës së institucioneve jo banka me 411 pikë përqindje. Ndërkohë, ndryshe nga tendenca e viteve të fundit, në dhjetëmujorin e parë të vitit 2013, shohim një rënie me 123 pikë përqindje të pjesëmarrjes së individëve. Ulja e normave të interesit të letrave me vlerë gjatë këtij nëntëmujori, mund të jetë një faktor i cili ka bërë më pak tërheqëse pjesëmarrjen e individëve në to. Bankat e nivelit të dytë kanë njohur gjithashtu rritje të portofoleve të tyre në përbërjen e stokut të borxhit të brendshëm përgjatë këtij nëntëmujori, me përjashtim të Raifeissen Bank, e cila ka pësuar një ulje gjatë vitit 2013. Diversifikimi i bazës së investitorëve ndikon ndjeshëm në zhvillimin e tregut primar vendas, por mbështetja te sistemi bankar dhe angazhimi i një pjese të konsiderueshme të asteve të tij përben risk të konsiderueshëm për ecurinë në terma afatgjatë.

Tabela 5. Mbajtësit e Borxhit.
	 
	 31.12.2011 
	 31.12.2012 
	 31.03.2013 
	 30.06.2013 
	 30.09.2013 
	 31.10.2013 

	BOA
	14.30%
	12.48%
	12.69%
	12.91%
	12.93%
	12.57%

	Raiffeisen Bank
	34.20%
	29.43%
	27.46%
	26.31%
	24.60%
	23.93%

	Bankat e tjera
	34.85%
	37.45%
	37.29%
	37.95%
	38.93%
	39.16%

	Jo Banka
	3.73%
	6.16%
	8.47%
	9.12%
	10.21%
	11.40%

	  - Inst. Financiare
	3.69%
	6.06%
	8.37%
	9.02%
	10.16%
	11.35%

	  - Inst.Jo Financiare
	0.04%
	0.10%
	0.10%
	0.10%
	0.05%
	0.05%

	Individe
	12.92%
	14.48%
	14.09%
	13.71%
	13.33%
	12.94%


Burimi: Ministria e Financave.
III.5. Ecuria e normave të interesit
Figura 2.

Për sa i përket yield-eve të bonove të thesarit 12-mujore përgjatë vitit 2013, ato kanë vazhduar të bien në mënyrë të konsiderueshme, rënie e cila ka filluar që në gjashtëmujorin e dytë të vitit paraardhës. Normat e interesit për 11 muajt e vitit 2013, janë krahasimisht më të ulëta se normat për të njëjtën periudhë të një viti më parë. 

Ndërkohë, interesat e obligacioneve 2-vjeçare gjatë periudhës janar-nëntor të vitit 2013, kanë pasur tendenca rënëse krahasuar jo vetëm me fundin e vitit 2012, por edhe me të njëjtën periudhë të një viti më parë. Kostoja e shërbimit të borxhit është ulur në të gjitha segmentet e instrumenteve të tij. Interesat e obligacioneve 3-vjeçare kanë pasur një ulje gjatë kësaj periudhe, po të krahasohen me të njëjtën periudhë të një viti më parë. Për sa i përket interesave të obligacioneve 5-vjeçare, ato janë në nivele më të ulëta krahasuar me gjithë vitin 2012. Kështu, norma e interesit për obligacionet 5-vjeçare për muajin nëntor 2013, ka rënë në 6.54% krahasuar me 9.17% të nëntorit të një viti më parë. Normat e interesit për obligacionet 5-vjeçare kanë pasur një rritje të konsiderueshme në ankandet maj-shtator 2012 dhe më pas kanë rënë edhe përgjatë 11 muajve të vitit 2013. Yield-et e obligacioneve 7-vjeçare pas muajit qershor të vitit 2012 janë ulur në mënyrë të konsiderueshme. Kështu, po të krahasojmë muajin shtator të vitit 2013 me shtatorin e vitit 2012, kemi një rënie me 342 pikë përqindje. Obligacionet 10-vjeçare u emetuan për herë të parë në muajin tetor me yield-in 9.25%.

Normat e interesit të bonove të thesarit janë ulur për shkak se huamarrja e re është përqendruar më tepër tek kerkesa për instrumente afatgjata. Arsyet e uljes së yield-eve të instrumenteve financiare shtetërore gjatë këtij fillim viti, janë të lidhura me uljen e normës bazë të interesit nga Banka Qendrore si pjesë e politikave të saj monetare, ngurtësimin e kredive të sektorit privat, si dhe likuiditetin e lartë në sektorin bankar.
Në fund të muajit tetor 2013, stoku i borxhit të jashtëm vlerësohet në rreth 365.427 miliardë lekë ose 27.14 % e PBB-së. Rreth 91% e shumës së mësipërme është borxh shtetëror, ndërsa pjesa e mbetur është borxh i garantuar.

III.6. Shërbimi i Borxhit

Tabela 6. Shërbimi i Borxhit.
	Ne Milion lekë
	2008
	2009
	2010
	2011
	2012
	Tetor 2013

	Shërbimi Borxhit gjithsej (I+II)
	35,555
	42,061
	48,116
	48,734
	52,166
	43,350

	 I. Interesa 
	31,307
	36,301
	41,604
	41,121
	41,497
	33,238

	Brendshëm
	28,386
	31,408
	35,583
	34,253
	34,005
	29,691

	Huaj
	2,921
	4,893
	6,021
	6,868
	7,492
	3,547

	II. Ripagesat
	4,248
	5,760
	6,512
	7,613
	10,669
	10,112

	PBB
	1,089,293
	1,148,082
	1,222,462
	1,282,255
	1,316,741
	1,346,519

	Interesa/PBB 
	2.87%
	3.16%
	3.40%
	3.21%
	3.15%
	2.47%

	Interesa, borxh i brendshëm/PBB
	2.61%
	2.74%
	2.91%
	2.67%
	2.58%
	2.21%

	Interesa, borxh i jashtëm/PBB
	0.27%
	0.43%
	0.49%
	0.54%
	0.57%
	0.26%

	Ripagesat/PBB
	0.39%
	0.50%
	0.53%
	0.59%
	0.81%
	0.75%


Burimi: Ministria e Financave.
Për sa i përket shërbimit të borxhit, vihet re që pas vitit 2010, shërbimi i borxhit të brendshëm ka ardhur duke u ulur dhe të njëjtin trend ruan edhe gjatë vitit 2013, ndërkohë që shërbimi i borxhit të jashtëm ka ardhur duke u rritur. Fakti që Shqipëria nuk klasifikohet më si një vend me të ardhura të ulëta, ka bërë që borxhi i kontraktuar me interesa tregtare të rritet krahasuar me atë me interesa koncesionale.
 Figura 3.

Burimi: Ministria e Financave.
Për sa i përket monedhave që kompozojnë portofolin e borxhit të jashtëm, vihet re që në muajin tetor të vitit 2013, portofoli i borxhit të jashtëm është i kompozuar nga tri monedha kryesore (EURO, USD, YEN), ku peshën më të madhe e mban monedha EURO me 67.93% të portofolit. Krahasuar me fundin e vitit të kaluar, kemi një ulje të peshës së monedhës EURO dhe YEN-it në portofol, përkatësisht me rreth 0.58% dhe 0.47%. Ndërkohë, kemi një rritje të peshës së monedhës USD me 0.58% dhe të monedhave të tjera me 0.48%. Përqindja e lartë e stokut të borxhit në EURO bën që portofoli të jetë më i ekspozuar ndaj riskut të kursit të këmbimit në një periudhë afat shkurtër. 

Figura 4.

Burimi: Ministria e Financave.
III. 7. Disbursimet

Gjatë dhjetë muajve të vitit 2013, janë disbursuar rreth 167 milionë euro, nga të cilat 163 milionë i përkasin borxhit shtetëror dhe 4 milionë borxhit të garantuar.  Pjesa më e madhe e disbursimeve, rreth 91%, është realizuar në sektorin e Transportit (73%), Energjitikës (8.42%) dhe Ujësjellës-Kanalizimeve (8.00%).

Në tetor të vitit 2013, stoku i borxhit të jashtëm vlerësohet të jetë rreth 2,609 milionë euro, ndërkohë që 732 milionë euro është borxh i nënshkruar, por i padisbursuar, i cili pritet të disbursohet sipas marrëveshjeve me kreditorët në vitet në vazhdim. 

Shumica e sektorëve të ekonomisë shqiptare, projektet e të cilave financohen me financim të huaj, kanë disbursuar më shumë se 70% të fondeve, me përjashtim të sektorëve të mëposhtëm: 

· Sigurimet shoqërore/ Tregu i punës (33.18%)

· Infrastruktura urbane dhe rurale (44.70%)

· Ujsjellës dhe kanalizime (52.14%)

· Mjedisi (52.72%)

· Energjitika (60.33%)

Gjatë dhjetëmujorit të vitit 2013, janë disbursuar rreth 167.37 milionë euro, ndërkohë që janë paguar në formën e principalit dhe të interesave 101 milionë euro (74.87 mln euro principal, 26.19 mln euro interesa), duke bërë kështu që huamarrja e re për borxhin shtetëror të jetë 92.50 milionë euro. 

Sektorët që kanë peshën më të madhe në huamarrjen e re, janë:

· Transporti (104.18 milionë euro)

· Energjitika ( 11.56 milionë euro)

· Ujësjellës/Kanalizime ( 8.53 milionë euro)

· Administrimi publik (4.13 milionë euro)
· Mbrojtja  (2.13 milionë euro)

III.8 Mbi parashikimin e treguesve të borxhit publik për vitin 2014

Siç del nga treguesit e tabelës së mëposhtme, shpenzimet për shërbimin e borxhit rezultojnë si më poshtë:

                                                                                                        Milionë lekë

Burimi: Ministria e Financave.
Për borxhin e brendshëm, ka rënie të theksuar të normave të interesit në të gjitha segmentet e letrave me vlerë, me rreth 100-150 pikë përqindje për çdo instument. Kjo rënie, e cila ka filluar që në gjashtëmujorin e dytë të vitit 2012 e në vijim, vlerësohet të ndihmojë në një rritje të moderuar të shumës për interesa të borxhit të brendshëm pavarësisht rritjes së stokut të borxhit. Rënie të theksuar ka në segmentin e bonove të thesarit, i cili vlerësohet me rreth 2 miliardë lekë më pak se një vit më parë; ndërkohë me rritjen e peshës specifike të obligacioneve, sherbimi i borxhit për këto instrumente rritet me rreth 2,5 miliardë lekë.  

Shpenzimet për interesa të borxhit të jashtëm parashikohen në rritje, për arsye të shtesës së disbursimeve,  për sa i përket pagesave të borxhit të jashtëm. Gjithashtu, për efekt të shërbimit të borxhit për rastet e aktivizimit të garancive të kredive të huaja, është parashikuar një shumë prej 650 milionë lekë. Shpenzimet për principalin e borxhit të jashtëm janë parashikuar me rritje të konsiderueshme si rezultat i parashikimeve për shlyerjen e tij për një masë të konsiderueshme të kredive të reja, principali i të cilave fillon të paguhet gjatë vitit 2014. 

Mbi gjendjen e stokut të borxhit. Neni i kufirit të borxhit.

Shtesa e stokut të borxhit deri në fund të vitit 2014 parashikohet të arrijë në 120,403 milionë lekë, e detajuar si vijon:

1. Për huamarrjen vjetore neto për mbështetjen buxhetore deri në 45,800 milionë lekë; 

2. Për huamarrjen neto për financimin e projekteve të huaja deri në 27,313 milionë lekë;
3. Për rritjen vjetore të garancive të shtetit, në dobi të palëve të treta përfituese, deri në

 8,290 milionë lekë;
4. Kufiri për rritjen vjetore të stokut të borxhit, si rezultat i mbështetjes buxhetore për  pagesën e detyrimeve të prapambetura deri në 39,000 milionë lekë. Stoku i borxhit shtetëror vlerësohet të arrijë 965,863 milionë lekë.

Stoku i borxhit të garantuar vlerësohet të arrijë 66,180 milionë lekë.

ANEKSI NR.1 – PROJEKTBUXHETI I ISSH 

Instituti i Sigurimeve Shoqërore (ISSH), si një institucion i cili administron sistemin e detyrueshëm të sigurimeve si dhe skemat suplementare, kompensuese apo ato përfitime që lindin nga disa statuse, për vitin 2014 përllogaritet të ketë një buxhet shpenzimesh prej 100.8 miliardë lekë, pa përfshirë ketu fondet për rritjen e pensioneve të parashikuara në kontigjencën e Këshillit të Ministrave.
Llogaritja e treguesve dhe objektivat e politikës së programit të Sigurimeve Shoqërore për vitin 2014, mbështeten dhe mbajnë parasysh plotësimin e kërkesave të përcaktuara:

· në ligjin nr. 7703, datë 11.05.1993 “Për Sigurimet Shoqërore në Republikën e Shqipërisë”, i ndryshuar; 

· në ligjin nr. 9936, datë 26.06.2008 “Për menaxhimin e sistemit buxhetor në Republikën e Shqipërisë”; 

· në limitet e të ardhurave dhe shpenzimeve të miratuara për Programin Buxhetor Afatmesëm 2014-2016 dhe në politikat e Qeverisë në fushën e Sigurimeve Shoqërore; 

· në kërkesat dhe nevojat për mbulimin me fonde të përfitimeve ekzistuese dhe të përfitimeve të reja, të ardhshme, që lindin si e drejtë e fituar në zbatim të legjislacionit të sigurimeve shoqërore të detyrueshme dhe suplementare;    dhe 

· në procedurat teknike dhe financiare, si dhe në aktet ligjore e nënligjore për mbulimin me fonde të të drejtave për përfitime që zbatohen dhe që lindin nga trajtimet e veçanta financiare, përfitime të parakohshme dhe përfitime suplementare të kategorive të veçanta të përfituesve. 

Efektet financiare të reformave në fushën e pensioneve, si dhe politikat e përgjithshme të rritjes së pensioneve e të përfitimeve të tjera trajtohen në mënyrë të veçantë, pasi edhe mbulimet me fonde përllogariten në kontigjencën e Këshillit të Ministrave. 

Gjithashtu, në projektbuxhetin e paraqitur janë të pasqyruara në total edhe efektet financiare që parashikohet të vijnë si pasojë e shtimit të numrit të përfituesve, të pensioneve të pleqërisë, të pensioneve suplementare, të përfitimeve të parakohshme e suplementare të ushtarakëve, të policisë së shtetit etj. 

Në themel të programimit të buxhetit të Sigurimeve Shoqërore janë dy objektiva tërësore të rëndësishme:

1) Garantimi i mbulimit sa më të plotë të popullsisë së vendit me elemente të sigurimeve shoqërore të detyrueshme, të mbajtura në nivele të pranueshme, objektiv i cili do të arrihet  nëpërmjet:

· Zbatimit të një sistemi sigurimesh shoqërore që u përgjigjet më mirë problematikave të zhvillimit ekonomik e social të vendit aktualisht, por edhe në harmoni me zhvillimet e ardhshme.

· Përsosjes së mëtejshme të administrimit të skemës së sigurimeve shoqërore, sidomos të mbledhjes së të ardhurave kontributive, evidentimit të saktë dhe shpërndarjes së drejtë të tyre në formën e përfitimeve, aty dhe atëherë kur lind e drejta; 

· Përmirësimit të funksionit të ISSH-së lidhur me rritjen e cilësisë së shërbimeve dhe administrimin efektiv të fondit të Sigurimeve Shoqërore, nëpërmjet përmirësimit cilësor të kapaciteteve drejtuese; 

· Informatizimit të sistemit në përgjithësi të përfitimeve dhe pagesave të tyre dhe në veçanti, të informatizimit të historikut të periudhave të sigurimit.

2) Reformimi i sistemit të sigurimeve shoqërore, me synim vendosjen e një sistemi përfitimesh më të drejtë dhe të harmonizuar si dhe të qëndrueshëm financiarisht për një periudhë afatshkurtër dhe afatgjatë, duke synuar rritjen graduale, por më të shpejtë të të hyrave të sistemit në krahasim me rritjen e volumit të përfitimeve dhe duke targetuar me drejtë, optimizuar dhe minimizuar subvencionet buxhetore, si në një periudhë afatshkurtër, ashtu edhe në të ardhmen.


Zbatimi i programeve të sigurimeve shoqërore do të mbështetet me një buxhet të përgjithshëm prej 100.800 milionë lekë, duke arritur në rreth 6.86 për qind të PBB-së, pa përfshirë këtu fondet e nevojshme për rritjen e ardhshme të masës së pensioneve të parashikuara në kontigjencën e qeverisë. Ky buxhet përbëhet nga:
· kontributet e personave ekonomikisht aktive dhe punëdhënësve të tyre; 

· financimet buxhetore të formës kontributive të disa kategori personash si: të papunët, ushtarakët në reformë, ish-minatorët në trajtim të veçantë financiar, personat që u shërbejnë invalidëve para e tetraplegjikë etj.; 

· financimet buxhetore të disa programeve dhe nga subvencionet buxhetore për diferencën midis shpenzimeve dhe të ardhurave.

Gjithashtu, edhe për vitin 2014, deri në reformimin rrënjësor të skemës së sigurimeve shoqërore për fshatin, buxheti i shtetit do të vazhdojë të financojë një pjesë të kontributeve të personave të vetëpunësuar në bujqësi dhe do të mbulojë me subvencione politikat e ardhshme të rritjes së pensioneve. Kjo, pasi siç dihet, skema e sigurimeve të detyrueshme është deficitare, shpenzimet nuk mbulohen nga të ardhurat dhe për më tepër deficiti i kësaj skeme karshi PBB-së është në nivele shumë shqetësuese, duke bërë të domosdoshme ndërmarrjen e një reforme të plotë dhe afatgjatë të saj.

Megjithatë, edhe pse në këto kushte të një deficiti mjaft të lartë të skemës, kur disa politika të rritjes së pensioneve nuk kanë ndjekur ritmet normale të zhvillimit të ekonomisë, duke e rënduar deficitin e fondit të sigurimeve shoqërore dhe barrën buxhetore si në vitin që janë kryer, ashtu edhe në periudha afatgjata, përsëri edhe në vitin e ardhshëm për shkak të efekteve mbetëse të rritjes së pensioneve në vitin 2013, si dhe të rritjes së numrit të përfituesve, transfertat nga buxheti i sigurimeve shoqërore në buxhetet e familjeve të pensionistëve do të rriten me 5.400 milionë lekë më shumë se në vitin 2013 ose rreth 5.7 për qind, edhe pse në këtë shtesë nuk janë përfshirë politikat e ardhshme të rritjes së përfitimeve. Ndërkohë që rritja e pensioneve në vitin 2013 kishte një efekt financiar prej 1.400 milionë lekë, në vitin buxhetor 2014 efektet financiare të saj arrijnë në mbi 2.372 milionë lekë. Për vitin 2014, nga kontributet e drejtpërdrejta dhe të ardhurat e tjera parashikohen të mbulohen 53.929 milionë lekë përfitime ose rreth 3.67 për qind e PBB-së ose me një rritje prej 2.860 milionë lekë më shumë se një vit më parë. Ndërkohë që, shpenzimet ndaj vitit 2013 në variantin pasiv rriten me rreth 5.4 miliardë lekë, duke e thelluar edhe më tej nevojën e fondit të sigurimeve shoqërore për mbështetje buxhetore dhe duke evidentuar nevojën e shpejtë për ndërmarrjen e një reforme gjithëpërfshirëse.

Treguesit e buxhetit të vitit 2014

Buxheti i sigurimeve shoqërore përbëhet nga katër programe baze: 

· Sigurimi i detyrueshëm shoqëror; 

· Programet kompensuese të shtetit (programet e veçanta të shtetit); 

· Sigurimet suplementare e trajtimet e veçanta;  dhe 

· Shpenzimet për administrimin e sistemit. 

Treguesit e projektbuxhetit të vitit 2014, si dhe të periudhës 2015-2016, janë hartuar bazuar në të dhënat mbi: 

· numrin e popullsisë aktive dhe të forcave të punës; numrin e personave të punësuar dhe numrin aktual të kontribuesve; 
· rritjen e numrit të kontribuesve për shkak të zhvillimeve ekonomike, uljes së evazionit dhe minimizimit të informalitetit; nivelin e pagës mesatare aktuale, politikat në fushën e pagave, si dhe masat për minimizimin e evazionit në këtë fushë, normën e kontributit mbi pagën (bazën kontributive); 
· numrin e personave të vetëpunësuar në bujqësi, kontribuesit dhe gradualizimin e rritjes së përqindjes së kontributeve për këtë kategori deri në barazimin me normën dhe masën e kontributit minimal në qytet; 
· numrin e pensionistëve dhe përfituesve të tjerë, nivelin mesatar të pensionit apo trajtimit, raporti pagë/pension etj.;
· rritjen e shpenzimeve në vitin 2014, ndaj vitit 2013 për shkak të efekteve mbetëse të indeksimit të pensioneve në vitin 2013, si dhe për shkak të rritjes së numrit të përfituesve në të gjitha skemat, bazuar në zbatimin e legjislacionit në fuqi.
Mbi bazën e përllogaritjeve, transfertat në buxhetet familjare ndahen si më poshtë:

a. Sigurimi i detyrueshëm shoqëror zë 83.2 për qind të totalit të transfertave në buxhetet familjare ose 5.71 për qind të PBB-së. Sistemi financohet nga fondi i sigurimeve shoqërore, ku kontributet e drejtpërdrejta të personave juridikë e fizikë llogariten në 53,200 milionë lekë ose 3.62 për qind e PBB-së. Kontributet e buxhetit për disa kategori personash llogariten në 2,800 milionë lekë ose 0.26 për qind e PBB-së, pjesa tjetër e shpenzimeve mbulohet nga financimet buxhetore si diferencë e kontributit për personat e vetëpunësuar në bujqësi apo subvencion duke zënë rreth 1.83 për qind të PBB-së;

b. Programet e veçanta te shtetit zënë 9.5 për qind të transfertave në buxhetet familjare ose 0.65 për qind të PBB-së dhe financohen nga buxheti i shtetit;

c. Sigurimeve suplementare dhe trajtimet e veçanta zënë 5.34 për qind të shpenzimeve ose 0.39 për qind të PBB-së, megjithëse përbëjnë rreth 3.5 për qind të përfituesve dhe financohen nga buxheti i shtetit.

d. Programi mbështetës “Menaxhimi i sigurimeve shoqërore” zë 1.91 për qind të shpenzimeve nga deri në 5 për qind që është parashikuar të jetë, bazuar në dispozitat e ligjit nr.7703, datë 11.05.1993. Kundrejt vitit 2013, shpenzimet administrative janë parashikuar me një ulje prej rreth 100 milionë lekë.

Sigurimi i detyrueshem shoqëror

Është programi kryesor që administron ISSH-ja, si për nga rëndësia, nga volumi i shpenzimeve dhe nga shtresat sociale që ai trajton. Fondet nga programi i pensioneve publike transferuar në buxhetet familjare llogariten në rreth 5.53 për qind të PBB-së. Ndër të tjera, ky program është edhe një ndër elementet e rëndësishëm edhe të reduktimit të varfërisë, sidomos në fshat. Duke pasur parasysh faktin se në fund të vitit 2012, mbaroi cikli i reformës së rritjes graduale të moshës së daljes në pension, numri i personave që trajtohen me pensione është më i lartë se ritmi i shtesës së tij në 5 vitet e fundit. Në vitin 2014, numri i përfituesve parashikohet të arrijë në 573.9 mijë persona nga rreth 561 mijë që parashikohet të jetë në fund të vitit 2013, ndërkohë që janë edhe mbi 49.600 persona që do të trajtohen me përfitime suplementare apo pagesa të tjera. Sistemi i sigurimeve në vitin e ardhshëm parashikohet të ofrojë mbulim me elemente të sigurimit shoqëror për rreth 630 mijë persona. Raporti përfitues/kontribues vazhdon të mbetet i përkeqësuar, rezultat i të cilit është edhe deficiti i lartë i skemës së pensioneve, por edhe i sistemit në tërësi. 

Shpenzimet për sigurimet shoqërore

Bazuar në gjendjen e të drejtave të fituara në fushën e sigurimeve shoqërore, shpenzimet sipas programeve, që sipas klasifikimit buxhetor administrohen nëpërmjet Ministrisë së Mirëqënies Sociale dhe Rinisë, janë si më poshtë:

në milionë lekë

	 
	parashikim

	Emërtimi
	2014

	SHPENZIMET
	 

	Shpenzime për përfitime
	83,884

	për paaftësi të përkohshme
	422

	barrëlindje
	2,245

	pensione
	81,195

	aksidente e sëmundje profesionale
	22

	Shpenzime për programe të tjera
	4,406

	kompensime çmimesh
	3,940

	pensione të posaçme shtetërore
	100

	shpërblime për pensione për veteranët
	314

	shpërblime për invalidët e punës
	51

	Kompensime për të ardhurat e pensionistëve
	5,189

	Shpenzime për sigurime suplementare
	2,391

	Sigurime suplementare shtetërore
	884

	Sigurime suplementare të ushtarakëve të MR e SHISH
	395

	Për trajtimin e veçantë të minatorëve
	431

	Nga statusi dëshmor i atdheut
	22

	Për punonjësit e ndërmarrjeve ushtarake
	110

	Për policinë e shtetit
	320

	Për shpenzime varrimi
	147

	Për statusin e profesorit
	80

	Shpenzime administrative
	1,930

	Shpenzime për sigurime suplementare
	3,000

	Sigurime suplementare të ushtarakëve të MM
	2,945

	Për pilotët fluturues në pension të MM
	44

	Për ushtarakët e nëndetëseve në pension të MM
	11

	SHUMA
	100,800


Nga pasqyra e mësipërme, rezulton se shpenzimet për sigurimet shoqërore të detyrueshme për vitin 2014 llogariten në rreth 83.884 milionë lekë, me një rritje krahasuar me realizimin e vitit 2013 prejr rreth 4.513 milionë lekë. Brenda programit të përgjithshëm të sigurimit të detyrueshëm shoqëror, analitikisht janë parashikuar shpenzime për programet e mëposhtme:
· Shpenzimet për sëmundje. Shpenzimet për pagesat e përfitimeve për paaftësi të përkohshme (sëmundje) përllogariten në shumën 422 milionë lekë ndaj 384 milionë lekë që priten të realizohen në vitin 2013, duke mbuluar pagesat për rreth 370 mijë ditë paaftësie. 
· Shpenzimet për barrëlindje përllogariten në shumën 2.245 milionë lekë kundrejt 2.206 milionë lekë që parashikohet i pritshmi i këtij viti. Ndër faktorët e rritjes së shpenzimeve kryesisht evidentohet rritja e pagës mesatare mbi të cilën përllogariten përfitimet.

· Shpenzimet për pensione përllogariten në shumën 81.195 milionë lekë me një rritje për rreth 4.433 milionë lekë më shumë se realizimi i pritshëm i vitit 2013. Rritja e shpenzimeve është pasojë e efekteve mbetëse të rritjes së pensioneve për vitin 2013, e cila e ka efektin financiar prej 1.396 milionë lekë dhe është e llogaritur për 5 muaj; në vitin 2014 efekti është 1.976 milionë lekë ose 580 milionë lekë më shumë, pasi është llogaritur për 7 muaj. Nga ana tjetër, efekte të ndjeshme sjell edhe rritja e numrit të përfituesve, pasi tashmë rritja graduale e moshës së daljes në pension është e përfunduar, ndërsa në vitin 2013 krahasuar me vitin 2012, numri neto i pensioneve rritet me 7.000 persona. Në vitin e ardhshëm parashikohet që numri i përfituesve të rritet me mbi 12.800 persona, me një efekt financiar prej rreth 1.940 milionë lekë më shumë se një vit më parë. Në këtë analizë nuk janë përfshirë efektet e rritjes së pensioneve në vitin 2014, pasi ato do të mbulohen nga fondet e kontigjencës të parashikuara për këtë qëllim.
Me fondet e vëna në dispozicion nga kontigjenca për rritjen e pensioneve, parashikohet që për vitin e ardhshëm si pensionet e fshatit, ashtu edhe të qytetit, të rriten në masën 2 për qind, me një efekt financiar rreth 1.000 milionë lekë, pra duke mbuluar efektet gërryese të inflacionit. 

Programimi i sigurimeve suplementare 

Instituti i Sigurimeve Shoqërore, përveç skemës së sigurimit të detyrueshëm shoqëror dhe programeve të veçanta shtetërore që lidhen me zbatimin e kësaj skeme, administron edhe skemën e sigurimeve suplementare sipas statuseve të veçanta si: 

i) Sigurimet suplementare të punonjësve të lartë të shtetit; 

ii) Sigurimet suplementare të ushtarakëve dhe policisë së shtetit; 

iii) Skema e pagesave të parakohshme të minatorëve; 

iv) Pagesat për punonjësit e industrisë ushtarake; 

v) Pagesat për familjet e dëshmorëve, pilotëve, ushtarakëve, të nëndetëseve, etj.


Projekti i vitit 2014 për këtë skemë parashikon një volum transfertash prej 5.391 milionë lekë, kundrejt 4.791 milionë lekë që parashikohet në vitin 2013, me një rritje të shpenzimeve me rreth 600 milionë lekë. Si pasojë e rritjes së shpenzimeve, edhe financimet nga buxheti i shtetit janë rritur në këto nivele. Arsyeja kryesore është shtesa e numrit të përfituesve të kësaj skeme, si dhe efektet e rritjes së përfitimeve individuale.

Shpenzimet për administrimin e sistemit

Për vitin e ardhshëm, parashikohet që sistemi të administrohet me 1.930 milionë lekë dhe kostoja e administrimit zë 1.91 për qind të shpenzimeve, nga 2.1 për qind që është në vitin 2013 dhe nga deri në 5 për qind që parashikohet në Ligjin nr.7703 datë 11.05.1993. 

Kundrejt shpenzimeve të pritshme të vitit 2013, parashikohet një ulje e tyre me 119 milionë lekë në zërin investime dhe kjo për shkak të mbylljes së projektit të informatizimit të sistemit të sigurimeve shoqërore. Viti 2014 parashikon një intensifikim të mëtejshëm të zbatimit të projektit për të arritur implementimin e plotë të tij. Përmes këtij sistemi kompleks, të integruar dhe të automatizuar, po arrihet që të:

· saktësohet e përditësohet numri i përgjithshëm i personave aktive apo përfitues, rezidente e jo rezidente;

· identifikohen personat ekonomikisht aktivë, madhësia e të ardhurave të tyre nga puna dhe madhësia e kontributeve për pagesë;

· identifikohen të gjitha subjektet private që zhvillojnë aktivitet ekonomik dhe numri i kontribuesve në këto subjekte, duke bërë të mundur bashkërendimin e punës me organet tatimore në funksion të uljes së evazionit të kontributeve;

· identifikohet numri i përgjithshëm i përfituesve, llojet dhe masa e përfitimeve që jepen nga sistemi i sigurimeve shoqërore, duke përditësuar si shtesat, ashtu edhe pakësimet;

· përcaktohen saktë dhe shpejt të drejtat e personave, si dhe detyrimet e këtij sistemi ndaj personave të siguruar në një moment dhe vend të caktuar;

· mundësohet shkëmbimi i shpejtë dhe i saktë i informacionit me sistemet e tjera të interesuara lokale e nacionale, si dhe me institucionet e interesuara ndërkombëtare.

Pasqyra analitike e shpenzimeve administrative me zërat kryesorë të tyre paraqitet më poshtë:

në mijë lekë

	E M Ë R T I M I 
	  i pritshëm 2013 
	programi     2014

	 SHPENZIME ADMINISTRATIVE 
	        2,018,995 
	        1,930,000 

	 Shpenzime korrente 
	        1,817,210 
	        1,861,341 

	 Shpenzime personeli
	        1,065,844 
	        1,077,584 

	 Mallra e shërbime : Nga kjo
	           751,367 
	           783,757 

	 Komisione të pagesave të pensioneve  (posta shqiptare) 
	           545,554 
	           554,351 

	 Shpenzime për investime  
	        201,785.0 
	          68,659.0 


Zbatimi i buxhetit do të ndjekë të gjitha procedurat e përcaktuara në aktet ligjore dhe nënligjore, në rregulloret përkatëse të kontributeve dhe të financës, të miratuara nga Këshilli Administrativ dhe Ministria e Financave. Gjithashtu, zbatimi i buxhetit në të gjitha Drejtoritë Rajonale do të monitorohet e kontrollohet nga Drejtoria e Kontrollit e ISSH-ja, si dhe nga organe të veçanta të specializuara sipas përcaktimeve në aktet ligjore dhe nënligjore.

ANEKSI NR. 2 – PROJEKTBUXHETI I ISKSH 

Në këtë projektbuxhet janë përllogaritur të ardhurat dhe shpenzimet sipas bazës ligjore mbi të cilën funksionon skema e sigurimeve, si dhe një sërë efektesh që parashikon zhvillimi aktual i skemës.

Në pasqyrat në fund të këtij aneksi, do të gjeni të dhënat për realizimin e buxhetit të vitit 2012, programin e vitit 2013, realizimin e gjashtëmujorit të parë të vitit 2013, të pritshmin për vitin 2013, si dhe parashikimin e buxhetit të FSKSH-së për vitin 2014.

Treguesit kryesorë në të cilët jemi mbështetur për hartimin e projektbuxhetit 2014, janë:

· Realizimi i deritanishëm i mbulimit të shpenzimeve të skemës;
· Kufiri i rritjes së zërit të shpenzimeve të caktuar nga Ministria e Financave;
· Numri i popullsisë;
· Numri i punonjësve në kujdesin shëndetësor parësor;
· Përqindja e popullsisë aktive ndaj asaj joaktiv;
· Vlera mesatare e recetës me rimbursim për kategori të ndryshme të popullsisë;
· Vlera mesatare e rimbursimit për banor në zona ku sëmundshmëria ndryshon, si dhe një sërë treguesish të tjerë, të cilët janë në funksion të skemës së sigurimeve;
· Shpenzimet historike buxhetore të shërbimit spitalor.
Struktura e buxhetit të FSKSH-së, përbëhet nga: 

	TE ARDHURAT
	SHPENZIMET 

	Nga kontributi i sigurimit shëndetësor 
	Rimbursimi i barnave

	Nga kontributi i shtetit   
	Financimi i Kujdesit Shëndetësor Parësor

	Të tjera
	Shpenzime administrative

	 
	Investime

	 
	Financimi i shërbimit spitalor, që përfshin:

	 
	Financimi i shërbimit spitalor nëpërmjet thesarit

	 
	Financimi i Spitalit të Durrësit


1. TË ARDHURAT

Të ardhurat gjithsej, në respektim të tavanit për përgatitjen e projektbuxhetit për vitin 2014, të vendosur nga Ministria e Financave,  parashikohen në masën 32,910 milionë lekë, ose 2 067 milion lekë me shumë se programimi i vitit 2013, ose me një rritje prej 13 për qind.
Më poshtë, paraqitet parashikimi i këtyre të ardhurave, sipas strukturës buxhetore:

a) Kontributi i sigurimeve shëndetësore e te tjera

Kontributi i sigurimeve shëndetësore mblidhet nga organet tatimore për të gjithë subjektet tatimpaguese me TVSH, si dhe biznesin e vogël. ISSH-ja vazhdon të mbledhë kontributin e sigurimeve shëndetësore vetëm për të vetëpunësuarit në bujqësi. 

Gjatë vitit 2013, shuma e kontributeve që mblidhet nga Drejtoria e Përgjithshme e Tatimeve (DPT), transferohet nga vetë ISKSH në llogaritë bankare në bankat e nivelit të dytë. Kjo u realizua në zbatim të udhëzimeve të Ministrisë së Financave ku ISKSH hapi llogarinë e vet speciale në Bankën e Shqipërisë dhe rakordon në vazhdimësi me Ministrinë e Financave, duke transferuar të ardhurat e realizuara nga kontributet e sigurimeve shëndetësore nga llogaria e thesarit (TSA) në llogarinë speciale në Bankën e Shqipërisë dhe më pas në llogaritë e veta bankare në bankat e nivelit të dytë. Në këtë mënyrë janë evituar vështirësitë e mëparshme lidhur me identifikimin e shumave përkatëse që arkëtohen për sigurimet shëndetësore. Por ndërkohë, nuk është arritur ende të merren të dhëna në mënyrë analitike përsa i përket identifikimit të personave që paguajnë kontribute. Të dhënat merren nga DPT në shumë totale dhe sipas disa kategorive siç janë subjektet buxhetore, subjekte jobuxhetore, subjekte me TVSH, biznes i vogël. Gjithashtu, merren të dhëna edhe për numrin e personave që paguajnë kontribute po sipas kategorive të mësipërme. Ky informacion do të vazhdojë të merret edhe në të ardhmen, duke synuar edhe marrjen e të dhënave analitike për çdo person.

ISKSH realizon edhe të ardhura nga tarifat për recetë të kategorive që paguajnë të tilla, interesat bankare, shitja e librezave të shëndetit, zhdëmtimet, etj. 

Për vitin 2014, sipas përcaktimeve të Ministrisë së Financave, niveli i kontributeve të sigurimeve shëndetësore e të tjera do të shkojë në 8 619 milionë lekë ose 13 për qind më shumë nga programimi fillestar 2013. Kjo pasi tashmë ka ndryshuar përqindja dhe baza e llogaritjes së kontributit për të vetëpunësuarit (në 1 janar 2014 parashikohet që kontributi i sigurimeve shëndetësore për këtë kategori të jetë 3.4 për qind e dyfishit të pagës minimale për efekt kontributesh). Gjithashtu, efekte pozitive parashikohet të ketë vendosja e pagës bruto, si pagë për efekt të llogaritjes së kontributeve të sigurimeve shoqërore (duke hequr kufirin maksimal të pagës për efekt kontributesh).

Kontributet nga sigurimet shëndetësore (DPT+ISSH plus të e tjera), në projektbuxhetin e vitit 2014, zënë 25,16 për qind të totalit të të ardhurave të FSKSH-së.

b) Transferta nga buxheti i shtetit.

Transferta që FSKSH-ja merr nga buxheti i shtetit, përdoret për të mbuluar:

· Shpenzimet e rimbursimit për kategoritë joaktive, të cilat përfitojnë nga skema e sigurimeve shëndetësore për rimbursimin e barnave dhe ekzaminimet terciare.

Gjithashtu, FSKSH financon:

· Spitalin e Durrësit;
· Qendrat shëndëtësore që ofrojnë shërbim shëndetësor parësor;
· Shërbimin spitalor. 
Bazuar në parimin e solidaritetit, një pjesë e shpenzimeve të popullsisë joaktive përballohen nga kontributi i sigurimeve shëndetësore të popullsisë aktive.

Shifra e transfertës nga buxheti i shtetit e vendosur në tavanin buxhetor për vitin 2014, është 24 441 milion lekë ose rreth 4 për qind më e lartë nga transferta e programuar nga buxheti i shtetit për vitin 2013.

Nga shuma e mësipërme 15 666 milion lekë parashikohet për përballimin e financimit nëpërmjet thesarit të shërbimit spitalor (11.4 për qind më shumë nga programi 2013) dhe 8 775 milion lekë për financimin e shërbimeve të tjera të skemës (6.6 për qind më pak nga programi 2013). 

Të ardhurat në total nga kontributi i buxhetit të shtetit zënë 74.27 për qind të totalit të të ardhurave të FSKSH-së.

Nga sa më sipër, struktura e të ardhurave rezulton të jetë si më poshtë:

	Struktura e të ardhurave për vitin 2014 
	milionë lekë
	në për qindje

	Të ardhura gjithsej
	32 910   
	100

	1.Nga kontributi i sigurimeve shëndetësore e te tjera
	8.619
	26

	2. Nga buxheti i shtetit
	24.441
	74

	     2.1.Për shërbimin paresor 8 775  milion lekë (26 për qind)
	 
	

	     2.2.Për shërbimin spitalor  nëpërmjet thesarit 15 666 milion lekë (47.6për qind)
	 
	

	
	
	


2. SHPENZIMET
Shpenzimet për vitin 2014 janë parashikuar të balancuara me të ardhurat, pra 32 910 milionë lekë ose 7.07 për qind më shumë se programi i vitit 2013. Më poshtë pasqyrohet parashikimi për vitin 2014, si dhe efektet përkatëse për secilin zë të shpenzimeve.
a. Shpenzimet për rimbursimin e barnave
Nga llogaritje të përafërta, për përfshirjen në Listën e Barnave të Rimbursuara të barnave të reja, rezulton se sipas propozimeve pranë ISKSH-së nga Klinikat Universitare (kërkesave për vitin 2013), efekti financiar i përfshirjes së gjerë në LBR të barnave të reja, shkon në rreth 4.300 milionë lekë, sipas masës së mbulimit të LBR-së paraardhëse.

Faktorë të tjerë, të cilët duhet të merren në konsideratë në planifikimin e shpenzimeve të rimbursimit për vitin 2014, janë si më poshtë:

Për vitin 2014 do të vazhdojë efekti shtesë në rimbursim nga zgjerimi i skemës së sigurimeve shëndetësore ose rritja e ndjeshmërisë ndaj saj me futjen e shërbimit spitalor në skemë, në total me rreth 12 për qind. E thënë ndryshe, zëri “Faktorë të tjerë”, në parashikimin e buxhetit përbën një shtesë në total të këtij zëri, me rreth 1.000 milionë lekë. Tabela më poshtë  paraqet rritjen mesatare të shpenzimeve të rimbursimit për tre vitet e fundit me rreth 12 për qind.

Tabela 1. Trendi i rritjes së shpenzimeve të rimbursimit për vitet e fundit.
	Vitet
	Rimbursimi  (në Milion Lekë)
	Rritja  (në për qind)

	2010
	5.941
	 

	2011
	6.909
	16.3 për qind

	2012
	7.922
	14.7 për qind

	2013
	8.400
	6.0 për qind


Për vitin 2013 ka një rritje vetëm rreth 6 për qind të shpenzimeve totale të rimbursimit, sepse në LBR 2013 çmimet e barnave u ulën rreth 7 për qind krahasuar me LBR 2012.

Faktorët kryesore ose përcaktues në rritjen e mësipërme janë:

· Rritja natyrale e sëmundshmërisë kronike, rastet e reja dhe rastet me ndryshim të skemave të mjekimit, (bazuar në të dhënat e Drejtorisë së Mjekut), me rreth 6 për qind, ose në vlerë absolute rreth 240 milion lekë;
· Rritja mesatare e vlerës së recetës nga viti në vit (2011/2012 ishte 97 lekë/recete);
· Efekti i përfshirjes në LBR i barnave të reja me rimbursim;
· Rritja e rimbursimit për banor me 18 lekë (2012/2013). 

Parashikimi i DÇRB-së për vitin 2014 ndahet në dy momente, në lidhje me përfshirjen ose jo të barnave të reja. 

I. Në rast të mbetjes së listës aktuale të barnave edhe për vitin 2014, pa përfshirjen e barnave të reja apo vetëm për disa barna, shpenzimet e të cilave mbeten brenda shpenzimeve të parashikuara, shpenzimet e rimbursimit të barnave për vitin 2014, do të jenë rreth 9.400 milionë lekë.

Tabela 2.  Parashikimi i shpenzimeve te rimbursimit per 2014, pa përfshirjen e barnave të reja në LBR, në milionë lekë:  

	I Pritshmi 2013
	Faktorë të tjerë
	Parashikimi i Rimbursimit  2014

	8.400
	1.000
	9.400


II. Në rast përfshirjeje të barnave të reja në LBR 2014 ose zgjerimit të listës me rreth 43 principe aktive, (ose 97 barna të reja sipas propozimeve/kërkesave të shërbimeve përkatëse në QSUT), parashikimi i DÇRB-së për shpenzimet e rimbursimit të barnave për vitin 2014, është rreth 13.700 milionë lekë.

Tabela 3. Parashikimi i shpenzimeve të rimbursimit për 2014, me përfshirjen e barnave të reja në LBR, në milion lekë:           

	I Pritshmi 2013
	Barnat e Reja
	Faktorë të tjerë
	Parashikimi i Rimbursimit  2014

	8.400
	4.300
	1.000
	13.700


Shënim: 

· Për llogaritjen e efekteve financiare të barnave të reja, jemi bazuar në kursin mesatar 6-mujor të lekut për periudhën janar-qershor 2013, të LBR 2013 marrë nga Banka e Shqipërisë dhe në konsumet e DIAS-it.

Pavarësisht shifrave të vendosura nga DÇRB, në tabelat e përgatitura janë vendosur vlera që respektojnë tavanet e përcaktuara nga Ministria e Financave. Në respektim të këtyre vlerave, shpenzimet e rimbursimit për vitin 2014 përballohen në vlerat 8 340 milionë lekë. Në këtë shifër është përfshirë dhe efekti i heqjes së TVSH-së për barnat duke filluar nga data 1 prill 2014. 

Me shifrat e mësipërme (në zbatim të tavanit të shpenzimeve të përcaktuara nga Ministria e Financave), shpenzimet e llogaritura të rimbursimit për vitin 2014 përbëjnë rreth 25 për qind të totalit të shpenzimeve të FSKSH.

b) Shpenzimet për financimin e kujdesit shëndetësor parësor

1. Parashikimi i nevojave për personel shëndetësor në Kujdesin e Shërbimit Parësor
Lidhur me numrin e personelit mjekësor dhe atë ndihmës, jemi mbështetur në pasqyrat mujore të mbulimit shëndetësor të dërguara nga drejtoritë rajonale sipas qendrave shëndetësore përkatëse. 

· Për mjekun e familjes: Parashikohen në total rreth 1 840 mjekë të përgjithshëm dhe të familjes. Kjo llogaritje është bërë mbështetur në të dhënat e 6-mujorit të parë 2013 të numrit total të MPF që është 1 590 mjekë familje, si dhe mbi nevojat mesatare mujore për MFF që janë rreth 250 mjekë familje – sipas dërgesave të DRSKSH. 

· Për mjeket specialistë që punojnë me kohë të plotë në shërbimin parësor: Aktualisht punojnë 327 mjekë specialistë (përfshirë këtu mjekët specialistë të Qendrave Shëndetësore të përgjithshme dhe të poliklinikave të specialiteteve të Tiranës. Për shkak të mungesës së normave të ngarkesës për mjekët specialistë, për planifikimin e nevojave të tyre, mbështetemi në statistikat aktuale, duke parashikuar rreth 330 mjekë specialistë.

· Për personelin e mesëm shëndetësor: Aktualisht sipas strukturës së mbulimit shëndetësor, dërguar nga DRSKSH, në shërbimin parësor rezultojnë të punojnë 6 390 infermierë dhe 112 laborantë të mesëm, pra në total 6 500 personel i mesëm në total. Këtu futen të gjithë infermierët dhe laborantët që punojnë pranë 415 qendrave të përgjithshme dhe 6 qendrave shëndetësore të specialiteteve me kontratë me ISKSH.

Në mungesë të normave dhe standardeve të mbulimit për këtë shërbim, është e vështirë të përcaktohet një shifër mbi nevojat për infermierë. Në këto kushte, jemi të detyruar të respektojmë pak a shumë strukturën aktuale për të cilën aktualisht ky staf paguhet nga fondet e ISKSH-së. Kështu që, mbështetur në të dhënat mesatare të 6-mujorit të parë 2013 dhe duke vlerësuar trendin e tyre në vitet e fundit, ky numër është rreth 6 700 personel të mesëm shëndetësor në KSHP. 

Bashkuar me numrin e infermierëve, personelit ndihmës, mjekëve specialistë në shërbimin parësor, si dhe ekonomistët e qendrave shëndetësore, numri total i punonjësve të shërbimit parësor për të cilët është llogaritur financimi është rreth 9 350 të shpërndarë në 421 qendra shëndetësore.

Shuma totale e shpenzimeve për financimin e shërbimit shëndetësor parësor është parashikuar të jetë 7,335 milionë lekë. Në këtë shumë përballohen nevojat për paga, sigurime e mallra e shërbime të qendrave shëndetësore të shërbimit parësor. Buxheti për financimin e shërbimit parësor është parashikuar i ndarë në buxhet fiks 80 për qind, buxhet për aktivitet 10 për qind (bazuar në numrin e vizitave të realizuara nga qendrat) dhe bonus 10 për qind (bazuar në realizimin e treguesve të cilësisë së shërbimit të realizuara nga qendrat). 

Financimi në këtë mënyrë, nxit qendrat shëndetësore për dhënien e shërbimeve në rritje ndaj popullatës, si në sasi, edhe në cilësi.

Përveç sa më sipër, në shërbimin parësor është llogaritur një rezervë prej 500 mijë lekë, në zbatim të programit të qeverisë për realizimin e check–up-it për moshat 40 deri 60 vjeç. Modalitetet e kryerjes së këtij procesi do të përcaktohen në vazhdimësi.

Shpenzimet për financimin e kujdesit shëndetësor parësor zënë 22.3 për qind të totalit të shpenzimeve FSKSH-së për vitin 2014.

c) Shpenzimet administrative
Shpenzimet administrative për vitin 2014 parashikohet të shkojnë 724.3 milionë lekë ose 3.13 për qind më shumë se programi 2013. 

Struktura e shpenzimeve administrative është si më poshtë:

· Paga e shpërblime të tjera

  494,750  mijë lekë    

· Sig. Shoq. Shëndet.                       
  77,250  mijë lekë    

· Mallra shërbime
                      152,000  mijë lekë    

    
Gjithsej   

  
           724,000  mijë lekë  


Kërkesat e drejtorive rajonale dhe Drejtorisë Qendrore për rritje të personelit gjatë vitit të ardhshëm, nuk do të merren pjesërisht parasysh, për arsye të buxhetit të limituar. Për pasojë, numri i personelit për vitin 2014 është parashikuar i njëjtë me programin e vitit 2013, pra 610 punonjës, duke përllogaritur edhe fondin përkatës për paga e sigurime. Shpenzimet për mallra e shërbime parashikohen për të plotësuar nevojat e personelit me kancelari, shërbime të tjera postare e telefonike, shërbime transporti, udhëtim e dieta, trajnime brenda e jashtë vendit, si dhe shpenzime për publikime, mirëmbajtje e shpenzime të tjera të nevojshme për zhvillimin e një veprimtarie normale. 

Shpenzimet administrative, në total, zënë rreth 2.28 për qind të shpenzimeve të FSKSH-së, për vitin 2013 ose me një ulje prej 0.03 për qind.

d ) Shpenzimet për investime.

Për vitin 2014 janë parashikuar 120 milionë lekë investime. Ky planifikim është bazuar në kërkesat e drejtorive rajonale dhe Drejtorisë Qendrore, kryesisht për pajisje zyrash, pajisje kompjuterike, mirëmbajtje kryesore, si dhe për rikonstruksion e blerje ambientesh të reja.

Për pajisje informatike të zyrave, fotokopje, kondicionere, parashikimet janë bazuar tek kërkesat e Drejtorive Rajonale dhe atyre të Drejtorisë Qendrore në masën rreth 20 milionë lekë.

Për zhvillime softesh është parashikuar një fond prej 60 milionë lekë, i cili do të bëjë të mundur lidhjen dhe transferimin on-line të të dhenave, nga kontraktuesit në Drejtoritë Rajonale dhe nga Drejtoritë Rajonale në Drejtorinë Qendrore. Parashikohet të funksionojë on-line regjistri kombëtar i pacientëve. Këto kërkesa janë pjesë e strategjisë së zhvillimit në fushën e IT dhe në përputhje me strategjitë e zhvillimit të sistemit shëndëtësor në Shqipëri.

Është parashikuar edhe pjesa që parashikohet për t’u paguar për rikonstruksion të zyrave, kryesisht të Drejtorisë Qendrore, si dhe rikonstruksione në disa agjenci, në vlerën gjithsej 40 milionë lekë.

Fondi për investime zë 0.38 për qind e totalit të shpenzimeve të FSKSH-së.

e) Financimi i shërbimit Spitalor

Në kuadrin e përgatitjeve për hyrjen në fuqi të ligjit të ri për fondin e sigurimeve shëndetësore, nga ana e ISKSH-së në bashkëpunim edhe me organizma të tjera, po punohet për përgatitjen e paketave të shërbimit spitalor. Tashmë, në sajë të softit të informatikës dhe udhëzimit të përgatitur për evidentimin e shpenzimeve faktike në spitale, Fondi ka një bazë të dhënash lidhur me shpenzimet që kryhen nga çdo spital. Informacioni i grumbulluar përpunohet nga Drejtoria Qendrore, duke bërë edhe krahasimet përkatëse për çdo spital. 

Financimi i shërbimit spitalor përbëhet nga:

e.1)
Financimi i Spitalit Durrës

e.2)
Financimi i shërbimit spitalor nëpërmjet thesarit

e.1) 
Financimi i Spitalit Durrës.

Shifra e parashikuar për financimin e Spitalit Durrës është 725 milionë lekë. Financimi i spitalit të Durrësit do të bëhet për tre zërat e shpenzimeve korrente. Konkretisht:

· Për paga  në shumën 414 milionë lekë

· Sigurime shoqërore e shëndetësore 66 milionë lekë

· Mallra e shërbime 245 milionë lekë.

Edhe për spitalin e Durrësit, numri i punonjësve parashikohet të jetë i njëjtë me atë të vitit 2013, pra 701 punonjës, ndërkohë që nevojat për përballimin e aktivitetit në rritje veçanërisht në periudhën e verës do të përballohen me punonjës me kontratë të përkohshme pune, efektet financiare të të cilëve do të përballohen brenda buxhetit të miratuar, por edhe nga të ardhurat dytësore që realizon ky spital.

Financimi i spitalit të Durresit zë 2.29 për qind të totalit të buxhetit të FSKSH për vitin 2014.

e.2) Financimi i shërbimit spitalor nëpërmjet thesarit.

Siç e përmendëm më lart, financimi i shërbimit spitalor lëvrohet nëpërmjet degëve të thesarit nëpër rrethe. Shërbimet spitalore kanë lidhur kontratat me drejtoritë përkatëse rajonale të sigurimeve shëndetësore, në të cilat përcaktohen:

a) shërbimet e parashikuara për çdo spital; 

b) mënyrat e mbajtjes së të dhënave dhe të raportimit; 

c) mënyrat e pagesës së spitalit; 

ç) metodologjia e llogaritjes së shpenzimeve;  

d) treguesit e cilësisë dhe të performancës; 

dh) mënyrat e ushtrimit të kontrollit nga ISKSH-ja;  

e) sistemi i referimit dhe mënyra e identifikimit të të siguruarve;  

e) mënyrat e zgjidhjes së mosmarrëveshjeve. 

Buxheti për çdo spital, si dhe pagesa e personelit për këtë shërbim spitalor dhe numri i punonjësve për çdo spital, përcaktohet me VKM. Nga ana e FSKSH, bazuar në burimet financiare në dispozicion është përllogaritur shifra për financimin e shërbimit spitalor për vitin 2014. Numri i punonjësve për vitin 2014 në total, për spitalet që deri më tani janë të përfshira në financimin nga skema e sigurimeve shëndetësore parashikohet të jetë në nivelin e vitit 2013, pra 11.872 punonjës, për të cilët është llogaritur vlera përkatëse në paga, prej 6 933 milionë lekë e kontribute të sigurimeve shoqërore e shëndetësore 1 133 milionë lekë.

Shuma për mallra e shërbime, për nivelet e deritanishme të financimit është përcaktuar në 6 001 milionë lekë.

Në kuadrin e implementimit të ligjit të ri, pritet të ketë zhvillime të reja në mënyrën e lëvrimit të fondeve në shërbimet spitalore në rrethe, duke futur elemente të financimit bazuar në tregues sasiorë e cilësorë të shërbimit spitalor, por edhe në mënyrën e organizimit e drejtimit të tyre. 

Përveç sa më sipër, në shpenzimet e shërbimit spitalor janë shtuar 598 milionë lekë për përfshirjen në financimin nga skema e sigurimeve shëndetësore të spitalit universitar të traumatologjisë, i cili gjatë vitit të kaluar është financuar nga burime të Ministrisë së Shëndetësisë.

Gjithashtu, 1 000 milionë lekë janë parashikuar për përmirësimin e shërbimit në shërbimin e onkologjisë dhe atë të kardiokirurgjisë në QSUT, në zbatim të përparësive të programit të qeverisë për vitin 2014 në fushën e shëndetësisë.

Duke përfshirë shpenzimet e mësiperme, shuma e parashikuar për financimin e shërbimit spitalor nëpërmjet thesarit, për vitin 2014 arrin në 15 666 milionë lekë, ose 15 për qind më shumë nga një vit më parë.

Shpenzimet për sherbimin spitalor nëpërmjet thesarit përbëjnë 47.6 për qind të buxhetit të FSKSH për vitin 2014. 
Në përmbledhje, shpenzimet e parashikuara për vitin buxhetor 2014 parashikohen si më poshtë:

	Përmbledhje e shpenzimeve të parashikuara për vitin buxhetor 2014 
	milion lekë
	në për qindje

	Shpenzimet për rimbursimin e barnave 
	8.340 
	25.3

	Financimi i kujdesit shëndetësor parësor
	7.335 
	22.3

	Shpenzimet administrative
	724 
	2.2 

	Investimet
	 120 
	 0.4 

	Financimi i kujdesit shëndetësor spitalor
	16.391 
	49.8

	nga të cilat:
	
	

	a)Shpenzime për kujdesin spitalor nëpërmjet thesarit
	15.666 
	47.6 

	b)Financimi i Spitalit Durrës
	 725 
	2.2

	GJITHSEJ 
	32.910 
	100.0 


Në mënyrë të përmbledhur me ligjin e ri, FSKSH merr kompetenca të rëndësishme për hartimin e paketave të shërbimit të mirëpërcaktuara për pacientët. Këto paketa do të përfshijnë: vizitat, ekzaminimet dhe trajtimet mjekësore në qendrat e kujdesit shëndetësor parësor publik dhe në spitalet publike.

Një vëmendje e veçantë, si deri më tani, do t’u kushtohet trajtimeve të tilla si dializa, e cila tashmë ofrohet, përveç QSUT, edhe në shërbime të tjera spitalore, si: Fier, Elbasan, Gjirokastër, Shkodër, etj. me qëllim ofrimin e shërbimit sa më afër pacientit. Ecuria e deritanishme e numrit të pacientëve të trajtuar, është në rritje të vazhdueshme. 

Trajtimi dhe ekzaminimet e mëtejshme terciare, duke konsideruar edhe faktin që tashmë nuk jepen më vetëm në QSUT, por edhe në shërbime të tjera spitalore, të cilat janë pajisur me aparaturat përkatëse, do të kërkojnë shtim të konsiderueshëm të fondeve.

Këshilli Administrativ i FSKSH-së, nëpërmjet komisioneve teknike të krijuara prej tij, do të luajë një rol të rëndësishëm në procesin e hartimit të paketave të shërbimeve që do të rimbursohen nga institucioni, gjithmonë duke u bazuar në aftësitë paguese të buxhetit. Për herë të parë, ligji parashikon kontraktimin me shërbimin privat, duke futur elementin e konkurrencës, i cili padyshim do të sjellë një cilësi më të  mirë shërbimi për pacientët.

Do të ketë kritere të forta në përzgjedhjen e shërbimeve të kontraktuara në privat. Këto shërbime do të kontraktohen vetëm pas akreditimit të dhënësve të shërbimit. Këto kritere do të parashikohen në legjislacionin mbështetës të ligjit.
Pasqyra përmbledhëse e projektbuxhetit 2014 

	 
	 
	Fakti 2012
	 
	Viti 2013
	 
	 

	Nr.
	P E R S H K R I M I
	 
	plani
	6 mujori I
	i pritshmi 
	2.014

	1
	2
	3
	4
	5
	6
	3

	I
	TE ARDHURAT
	29.030.575
	30.736.000
	15.253.038
	30.721.000
	32.910.000

	 
	 
	 
	 
	 
	 
	 

	1
	Të ardhurat nga kontributi i popullsisë aktive e te tjera
	6.591.242
	7.310.000
	3.924.664
	7.295.000
	8.619.000

	2
	Të ardhurat nga kontributi i shtetit
	22.439.332
	23.426.000
	11.328.374
	23.426.000
	24.441.000

	 
	Nga këto:
	 
	 
	 
	 
	 

	 
	a)Për shërbimin parësor
	9.057.000
	9.366.780
	4.600.000
	9.366.780
	8.775.200

	 
	b)Për shërbimin spitalor
	13.382.332
	14.059.220
	6.728.374
	14.059.220
	15.665.800

	 
	 
	 
	 
	 
	 
	 

	II
	 SHPENZIMET
	28.828.478
	30.736.000
	14.341.499
	30.460.350
	32.910.000

	 
	 
	 
	 
	 
	 
	 

	1
	Shpenzimet për rimbursimin e barnave 
	7.880.269
	8.421.718
	3.760.978
	8.396.068
	8.340.200

	2
	Financimi i kujdesit shëndetësor parësor
	6.246.328
	6.841.000
	3.227.508
	6.593.000
	7.335.000

	3
	Shpenzimet administrative
	631.782
	692.000
	319.133
	700.000
	724.000

	4
	Investimet
	2.766
	20.000
	5.506
	10.000
	120.000

	5
	Financimi i kujdesit shëndetësor spitalor
	14.067.332
	14.761.282
	7.028.374
	14.761.282
	16.391.000

	 
	nga këto:
	 
	 
	 
	 
	 

	 
	a)Shpenzime për kujdesin spitalor nëpërmjet thesarit
	13.382.332
	14.059.220
	6.728.374
	14.059.220
	15.665.800

	 
	b)Financimi i Spitalit Durrës
	685.000
	702.062
	300.000
	702.062
	725.000

	III
	 DIFERENCA (Të ardhura-Shpenzime)
	202.096
	0
	911.539
	260.650
	0

	 
	 
	 
	 
	 
	 
	 


ANEKSI NR. 3 – PROJEKTBUXHETI VENDOR 

Reforma e decentralizimit fiskal ka pasur efekte pozitive, si në rritjen e të ardhurave vendore në përgjithësi, ashtu edhe në rritjen e të ardhurave nga taksat dhe tarifat vendore përkundrejt të ardhurave nga transferta e pakushtëzuar e buxhetit të shtetit.

Autonomia financiare e pushtetit vendor është rritur në mënyrë të ndjeshme nga viti në vit. Kështu, në vitin 1996, organet e qeverisjes vendore kishin të drejtë të vendosnin vetëm për 1 për qind të buxhetit të tyre, ndërkohë që në vitin 2014, kjo autonomi do të jetë mbi 75 për qind.

Reforma e decentralizimit në përgjithësi dhe ajo e decentralizimit fiskal në veçanti,  ka ndryshuar në mënyrë të ndjeshme  strukturën e burimeve të të ardhurave të pushtetit vendor. Në vitin 2002, që përfaqëson edhe vitin e fundit të skemës së vjetër të financimit të pushtetit vendor, kjo strukturë ishte 76 me 24 për qind në favor të burimeve që vinin nga buxheti i shtetit. Pas këtij viti, me futjen në fuqi të një pakete fiskale për rritjen e autonomisë fiskale të pushtetit vendor, kjo strukturë ka pësuar ndryshime të mëdha. Të ardhurat për financimin e pushtetit vendor për ushtrimin e funksioneve të veta siguroheshin mbi 50 për qind nga taksat dhe tarifat vendore. Edhe në buxhetin e vitit 2014, ruhet kjo tendencë në favor të rritjes së të ardhurave nga taksat dhe tarifat vendore

Në buxhetin e vitit 2014, është vazhduar me përmirësime në mënyrën e llogaritjes së transfertës së pakushtëzuar për çdo njësi të qeverisjes vendore. Kështu, për këtë vit, në ndryshim nga viti 2013, të dhënat për popullsinë janë marrë nga të dhënat e regjistrit të gjendjes civile dhe jo nga ato të Census-it, për të cilat janë paraqitur ankesa dhe kundërshtime nga njësitë e qeverisjes vendore. Në formulën e transfertës së pakushtëzuar për ndarjen e grantit për njësitë e qeverisje vendore, në projektbuxhetin e vitit 2014, janë bërë edhe disa përmirësime të tjera cilësore si: garantimi i çdo njësie vendore për të përfituar fonde jo më pak se 101 për qind të vitit 2013, rritjen e kufirit të garancive minimale të fondeve për frymë për bashkitë nga 3,050 lekë në vitin 2013, në 3,220 lekë në vitin 2014, ose rritjen e kufirit në masën 5.6 për qind, për komunat nga 1,700 lekë në vitin 2013, në 2,000 lekë në vitin 2014, me një rritje prej 11.8 për qind. 

Në vitin 2014, do të hiqet taksa vendore e biznesit të vogël, por efektet e saj në buxhetin vendor do të kompensohen nëpërmjet tatimit të thjeshtuar mbi fitimin e biznesit të vogël dhe nga transferta e pakushtëzuar.

I. Transferta e Pakushtëzuar 

Eksperienca në implementimin e formulës së transfertës së pakushtëzuar
Çështjet bazë që lidhen me transfertën e pakushtëzuar për njësitë e qeverisjes vendore janë:

1. Përcaktimi i madhësisë së transfertës, dhe

2. Kriteret e formulës për shpërndarjen ndërmjet bashkive, komunave dhe qarqeve. 

Nga eksperienca e deritanishme, shuma bazë e transfertës së përgjithshme, në përgjithësi ka ndjekur rritjen e buxhetit të përgjithshëm. Në vitin 2014, konstatohet një hap cilësor në lidhje me madhësinë e rritur të transfertës së pakushtëzuar të dhënë nga qeveria qendrore, pasi shumë vende në rajon dhe më gjerë, nën influencën e krizës ekonomike, kanë shkurtuar fondet për pushtetin vendor. Në lidhje me përcaktimin e madhësisë së transfertës, ajo është bazuar në: funksionet transferuar te njësitë e qeverisjes vendore, fondet respektive për to, si dhe rregullimet specifike mbi bazë vjetore, bazuar në transferimin e taksave. 

Transferta e Pakushtëzuar 2002-2013.
	
	2002
	2003
	2004
	2005
	2006
	2007
	2008
	2009
	2010
	2011
	2012
	2013

	Totali i Transfertës së pakushtëzuar
	              9,0 
	              6,3 
	             6,3 
	           7,3 
	            8,3 
	           9,0 
	        10,5 
	       12,9 
	       11,3 
	       11,1 
	       11,2 
	       11,7 

	Shpërndarë për Bashkitë dhe Komunat
	              7,2 
	              4,6 
	             5,1 
	           6,5 
	            7,5 
	           8,1 
	          9,5 
	       11,8 
	       10,2 
	       10,1 
	       10,1 
	       10,6 

	Shpërndarë për Qarqet
	              1,0 
	              1,0 
	             0,9 
	           0,6 
	            0,1 
	           0,8 
	          0,9 
	         1,1 
	         0,9 
	         0,9 
	         1,0 
	         1,0 

	Kompensimi
	              1,4 
	              0,6 
	             0,2 
	           0,2 
	            0,1 
	           0,0 
	          0,0 
	         0,1 
	         0,1 
	         0,1 
	         0,1 
	         0,2 

	Kompensimi në % kundrejt totalit
	15,0%
	10,2%
	3,0%
	2,1%
	0,8%
	0,4%
	0,3%
	0,6%
	1,1%
	1,0%
	1,0%
	1,5%


Me transferimin e taksave në njësitë e qeverisjes vendore, në formulë u vendos elementi ekualizues për rregullimin e transfertës për njësitë e qeverisjes vendore në përshtatje me kapacitetet fiskale të tyre. 

Transferta e pakushtëzuar për vitin 2014 dhe përmirësime në formulën e shpërndarjes
Transferta e pakushtëzuar për vitin 2014

	Emërtimi
	Njësia
	Viti 2014

	1. Fondi i Transfertës së Pakushtëzuar të Përgjithshme 
	000/lekë
	      13.132.000 

	2. Fondi për Zhvillimin e Rajoneve
	000/lekë
	         2.100.000 

	Totali i Transfertës 
	000/lekë
	   15.232.000 


Për vitin 2014,  shifrave të kësaj tabele i shtohen edhe transferta me burim të huaj nga Fondi Shqiptar i Zhvillimit (FShZh), që investohet tërësisht për infrastrukturën vendore, si dhe fondet për zhvillimin e rajoneve.

Përmirësimi i formulës së shpërndarjes së transfertës së pakushtëzuar për vitin 2014

a. Të dhënat e popullsisë për vitin 2014, janë marrë nga “Regjistri themeltar i shtetasve” nga Gjendja Civile, e konkretisht të dhënat për muajin Shtator 2013.

b. Në transfertën e pakushtëzuar janë përfshirë:

· Fonde për administrimin e konvikteve të arsimit parauniversitar.

· Fonde për administrimin e katër qendrave të shërbimit të kujdesit social.

c. Të ardhurat nga biznesi i vogël dhe taksa e automjeteve të përdorura për efekt të kapacitetit fiskal janë llogaritur nga të dhënat faktike të vitit 2012.

d. Niveli minimal për frymë, për vitin 2014 do të jetë:

· për bashkitë, 3,220 lekë/frymë, 

· për komunat 2,000 lekë/frymë.

e. Bashkitë Berat dhe Gjirokastër, që janë në UNESCO janë trajtuar me një koeficient favorizues financimi.

f. Sipas ligjit nr. 10280, datë 20.05.2010 , “Për disa ndryshime dhe shtesa në ligjin 9975, datë 28.07.2008, “Për taksat kombëtare”, njësitë e qeverisjes vendore përfitojnë një pjesë nga të ardhurat e rentës minerare. Me qëllim që të ruhet stabiliteti në financimin e shpenzimeve vendore, në projektligj është vendosur një formulë ekualizuese. Kjo formulë përcakton se njësitë e qeverisjes vendore mund të përdorin nga renta:

·  deri në +50% të transfertës së pakushtëzuar për njësit që disponojnë naftë dhe gaz,
·  deri në +80% të transfertës, për njësitë që disponojnë minerale.

II. Objektivat dhe politikat për buxhetin e pushtetit vendor të vitit 2014

Për vitin 2014, parashikohet që të ardhurat e pushtetit vendor të jenë 33  miliardë lekë.

Në milionë lekë 
	N.R
	Emërtimi
	Vitet

	 
	
	2013

 (i pritshmi)
	2014

	I
	Shpenzimet e Pushtetit Vendor
	28.580
	33,055

	 
	Financuar nga:
	 
	 

	1
	Buxheti i shtetit
	16.153
	18,982

	 
	Nga i cili
	 
	 

	1,1
	Transferta e Pakushtëzuar
	12.153
	13.132

	2
	Taksa të ndara (rentë minerare)
	300
	800

	3
	Burimet Vendore
	9.827
	10.773

	 
	Nga të cilat:
	 
	 

	3,1
	Taksat dhe tarifat vendore
	5.616
	5.931

	3,2
	Taksa mbi pasurinë
	2.407
	3.642

	3,3
	Taksa mbi biznesin e vogël
	1.804
	0 

	3.4
	Tatimi i  thjeshtuar mbi fitimin e biznesit te vogël
	0
	1.200

	4
	Të ardhura jo tatimore
	2.300
	2.500


Për vitin 2014, shifrave të tabelës së mësipërme u shtohet edhe transferta me burim të huaj (FSHZH) që investohet tërësisht për infrastrukturë vendore, si dhe fondet për zhvillimin e rajoneve. Të ardhurat në total për vitin 2014 paraqiten 4,425 milionë lekë ose 15.6 për qind më të mëdha se ato të vitit 2013. Transferta e pakushtëzuar që shpërndahet me formulë në vetvete përbën një tregues cilësor për decentralizimin dhe për vitin 2014, ajo është 8 për qind më e lartë se në vitin 2013. Gjithashtu, të ardhurat nga taksat dhe tarifat vendore të pushtetit vendor parashikohet se do të jenë rreth 13.2 për qind më të larta se ato të vitit 2013.

Ky buxhet, ndërsa rrit mundësinë për të ardhura më të mëdha vendore, përfaqëson një reformë me risqe minimale. Buxheti është i bazuar në përvojat e fituara të njësive të qeverisjes vendore në administrimin e taksave vendore dhe mbështetet në një bazë taksash solide e me të ardhura në rritje, brenda një parashikimi të përgjithshëm të rritjes ekonomike. Ky buxhet motivon zyrtarët vendorë për të kontribuar në përmirësimin e mbledhjes së të ardhurave, duke përfshirë nxitjen e bashkëpunimit të ngushtë ndërmjet administratave tatimore qendrore dhe vendore.

Disa nga objektivat për vitin 2014 do të jenë:

· Konsolidimi dhe rritja e të ardhurave vendore për garantimin e qëndrueshmërisë së reformës së decentralizimit;
· Nëpërmjet kritereve të ndarjes së Fondit të Zhvillimit të Rajoneve, do të nxitet reforma e ndarjes së re territoriale;
· Rritja e performancës në menaxhimin e aseteve vendore, si një instrument i rëndësishëm për rritjen e të ardhurave vendore dhe rritjen e investimeve për infrastrukturën vendore. Kalimi i aseteve në pronësi të njësive të qeverisjes vendore, ofron mundësi të mëdha për rritjen e të ardhurave financiare nëpërmjet përdorimit të tyre nga vetë njësitë vendore, ose nga të tretët, si dhe nëpërmjet rritjes së koleteralit për marrje kredie për financim të investimeve publike.

· Nëpërmjet përdorimit të mekanizmave financiare për shpërndarjen e subvencioneve, do ndikohet në rritjen e performancës së menaxhimit të shoqërive anonime dhe ndërmarrjeve të ujësjellës-kanalizimeve në varësi të njësive të qeverisjes vendore. 

· Asistimi i njësive vendore që kërkojnë të marrin hua;
· Reforma e decentralizimit fiskal do të përqendrohet në saktësimin e marrëdhënieve fiskale midis pushtetit qendror dhe atij vendor. Kjo do të realizohet nëpërmjet hartimit të ligjit për financat vendore, i cili do të synojë të përcaktojë:

· procedurën e hartimit dhe zbatimit të buxhetit vendor,

· skemën e financimit të transfertës së pakushtëzuar për pushtetin vendor,

· do të zgjidhë njëherë e përgjithmonë problemet e kontabilitetit dhe auditit të brendshëm dhe atij të jashtëm,

· do të mundësojë shtimin e transparencës dhe llogaridhënies, etj.

· Do të vazhdohet bashkëpunimi i ngushtë me donatorët që asistojnë pushtetin vendor në drejtim të decentralizimit fiskal dhe modernizimit të financave vendore.

         SHKËLQIM CANI

_________________________

MINISTËR I FINANCAVE

Shtojca 1. Ecuria e treguesve të shpenzimeve buxhetore

Të dhënat e Shpenzimeve për 10-mujorin, në vite.

Parashikimet e Treguesve të shpenzimeve buxhetore për vitin 2014 

Grafiku nr.1 Shpenzimet e personelit 2007-2014 

Grafiku nr. 1 a

Shpenzimet e personelit, Shpenzimet Korrente dhe Shpenzimet Totale Buxhetore, në milion Lekë. 

Shpenzime për Personelin Shpenzime Korrente Totali i Shpenzimeve Buxhetore

Grafiku nr. 1b

Shpenzimet për personelin në raport me Shpenzimet Korrente dhe 

Shpenzimet Totale Buxhetore, në përqindje.

Grafiku nr. 1c.

Shpenzimet e personelit në krahasim me Shpenzimet Korrente dhe Totalin e 

Shpenzimeve Buxhetore, në përqindje të PBB-së. 

Shpenzime për Personelin Shpenzime Korrente Totali i Shpenzimeve Buxhetore


Grafiku nr.2 Numri i punonjësve buxhetore 2007-2014 

Grafiku nr. 2 a

Numri i punonjësve buxhetore 2005-2014 

Grafiku nr. 2b

numri i punonjësve të institucioneve të pavarura 2005-2013


Grafiku nr.3 Shpenzimet për interesa 2007-2014 

Grafiku nr. 3 a

Shpenzimet për interesa, Shpenzimet Korrente dhe Shpenzimet Totale Buxhetore, në milion Lekë. 

Shpenzime për Interesat Shpenzime Korrente Totali i Shpenzimeve Buxhetore

Grafiku nr. 3b

Shpenzimet për interesa në raport me Shpenzimet Korrente dhe 

Shpenzimet Totale Buxhetore, në përqindje.

Grafiku nr. 3c.

Shpenzimet për interesa në krahasim me Shpenzimet Korrente dhe Totalin e 

Shpenzimeve Buxhetore, në përqindje të PBB-së. 

Shpenzime për Interesat Shpenzime Korrente Totali i Shpenzimeve Buxhetore


Grafiku nr. 4 Shpenzimet Operative dhe të Mirëmbajtjes 2007-2014

Grafiku nr. 4 a

Shpenzimet Operative dhe të Mirëmbajtjes, Shpenzimet Korrente dhe Shpenzimet Totale 

Buxhetore, në milion Lekë. 

Shpenzimet Operative dhe të Mirëmbajtjes Shpenzime Korrente Totali i Shpenzimeve Buxhetore

Grafiku nr. 4b

Shpenzimet për Operative dhe të Mirëmbajtjes në raport me 

Shpenzimet Korrente dhe Shpenzimet Totale Buxhetore, në përqindje.

Grafiku nr. 4c.

Shpenzimet Operative dhe të Mirëmbajtjes në krahasim me Shpenzimet Korrente 

dhe Totalin e Shpenzimeve Buxhetore, në përqindje të PBB-së. 

Shpenzimet Operative dhe të Mirëmbajtjes Shpenzime Korrente Totali i Shpenzimeve Buxhetore


Tabela 1. Shpenzimet për mbështetje sociale 2009-2014

	Tabela 1: Shpenzime për Mbështetjen Sociale, në milion lekë
	
	
	
	
	
	
	
	

	
	2007
	2008
	2009
	2010
	2011
	2012
	2013
	2014*

	Shpenzime për Mbështetjen Sociale
	69.892
	76.199
	96.725
	106.207
	113.894
	120.269
	128.120
	136.310

	Sigurime Shoqërore
	60.824
	65.823
	73.744
	79.316
	85.265
	89.860
	93.984
	100.800

	Politika të reja pensionesh
	0
	0
	0
	0
	0
	0
	1.500
	1.000

	Sigurime Shëndetsore
	9.068
	10.376
	22.980
	25.141
	26.974
	28.828
	30.736
	32.910

	Shpenzime për Kompensimin në Vlerë të Pronarëve
	0
	0
	0
	1.750
	1.655
	1.581
	1.900
	1.600


	Tabela 1: Shpenzime për Mbështetjen Sociale, në për qindje të PBB-së
	
	
	
	
	
	
	
	

	
	2007
	2008
	2009
	2010
	2011
	2012
	2013
	2014*

	Shpenzime për Mbështetjen Sociale
	7,2
	7,0
	8,4
	8,7
	8,9
	9,1
	9,5
	9,8

	Sigurime Shoqërore
	6,3
	6,0
	6,4
	6,5
	6,6
	6,8
	7,0
	7,2

	Politika të reja pensionesh
	0,0
	0,0
	0,0
	0,0
	0,0
	0,0
	0,1
	0,1

	Sigurime Shëndetsore
	0,9
	1,0
	2,0
	2,1
	2,1
	2,2
	2,3
	2,4

	Shpenzime për Kompensimin në Vlerë të Pronarëve
	0,0
	0,0
	0,0
	0,1
	0,1
	0,1
	0,1
	0,1

Grafiku nr. 5 a

Shpenzimet për Mbështetjen Sociale, Shpenzimet Korrente dhe Shpenzimet Totale Buxhetore, në 

milion Lekë. 

Shpenzime për Mbështetjen Sociale Shpenzime Korrente Totali i Shpenzimeve Buxhetore

Grafiku nr. 5b

Shpenzimet për Mbështetjen Sociale në raport me Shpenzimet 

Korrente dhe Shpenzimet Totale Buxhetore, në përqindje.

Shpenzimet për Mbështetjen Sociale / Shpenzimet Korrente

Grafiku nr. 5c.

Shpenzimet për Mbështetjen Sociale në krahasim me Shpenzimet Korrente dhe 

Totalin e Shpenzimeve Buxhetore, në përqindje të PBB-së. 

Shpenzime për Mbështetjen Sociale Shpenzime Korrente Totali i Shpenzimeve Buxhetore


Grafiku nr.6 Shpenzimet e buxhetit vendor 2007-2014

Grafiku nr. 6 a

Shpenzimet e Buxhetit Lokal, Shpenzimet Korrente dhe Shpenzimet Totale Buxhetore, në milion 

Lekë. 

Shpenzimet e Buxhetit Lokal  Shpenzime Korrente Totali i Shpenzimeve Buxhetore

Grafiku nr. 6b

Shpenzimet Shpenzimet e Buxhetit Lokal në raport me Shpenzimet 

Korrente dhe Shpenzimet Totale Buxhetore, në përqindje.

Grafiku nr. 6c.

Shpenzimet për Buxhetin Lokal në krahasim me Shpenzimet Korrente dhe Totalin e 

Shpenzimeve Buxhetore, në përqindje të PBB-së. 

Buxheti lokal  Shpenzime Korrente Totali i Shpenzimeve Buxhetore


Grafiku nr.7  Investimet Publike 2007-2014, në milionë lekë

Grafiku nr. 7a

Shpenzimet Korrente, Shpenzimet Kapitale dhe Shpenzimet Totale Buxhetore, në milion Lekë. 

Shpenzime Korrente Shpenzime Kapitale Totali i Shpenzimeve Buxhetore

Grafiku nr. 7b

Shpenzimet Korrente dhe Shpenzimet Kapitale në raport me 

Shpenzimet Totale Buxhetore, në përqindje.

Shpenzimet Korrente në raport me Totalin e Shpenzimeve Buxhetore

Shpenzimet Kapitale në raport me Totalin e Shpenzimeve Buxhetore

Grafiku nr. 7c.

Shpenzimet Korrente, Shpenzimet Kapitale dhe Totali i Shpenzimeve Buxhetore, në 

përqindje të PBB-së. 

Shpenzime Korrente Shpenzime Kapitale Totali i Shpenzimeve Buxhetore

